
ДЎСТЛИК

2010 йилнинг 6 сентябрь куни Амери-
канинг “Браззавил” ансамбли Марказий 
Осиё ва Кавказга гастроллари доирасида 
Ўзбекистонга келди, гастролни “Ижро 
санъати ташаббуси” дастури уюштирди.   
Ансамбль асосчиси, етакчи хонандаси ва 
қўшиқ ёзувчиси Дэвид Браун ўз гуруҳи 
билан бирга Хива, Чорвоқ, Самарқанд 
ва Тошкент шаҳарларида концерт берди 

ҳамда сафарининг Ўзбекистон қисмини 
бир маҳаллий радиостаницияда интер-
вью бериш ва элчининг қароргоҳида 
уюштирилган зиёфат билан якунлади. 

“Браззавил”ни 1997 йили асли америка-
лик бўлган Дэвид Браун ташкил қилган 
эди ва у ҳали Марказий Осиёда янграма-

«Браззавил» муқобил рок ансамбли Марказий 
Осиёга гастроль уюштирди

АҚШ Давлат котибининг Жанубий ва 
Марказий Осиё масалалари бўйича ёр-
дамчиси Роберт Блейк 9-10 ноябрь кунла-
ри Ўзбекистонга сафар қилди. Бу унинг 
ушбу лавозимда ишлаётгандан бери 
Ўзбекистонга қилган учинчи сафаридир. 

Давлат котиби ёрдамчиси Р.Блейк Тош-
кентда ҳукумат амалдорлари билан 
АҚШ-Ўзбекистон муносабатларидаги 
иккала томон манфаатларига дахлдор 
хавфсизлик, сиёсат, иқтисодиёт ва ин-

сон ўлчами сингари 
кенг қамровли ма-
салаларни муҳокама 
қилди. У, шунинг-
дек, “Америка ово-
зи” радиостанцияси 
мухбири Абдумалик 
Бобоев билан унинг 
судланаётганини 
муҳокама қилиш 
учун учрашди.  

АҚШ Давлат котиби ёрдамчиси Роберт Блейк 
Ўзбекистонга сафар қилди

“Браззавил” Хивадаги Калта Минор қаршисида ўз маҳоратини намойиш этмоқда

Давоми 2-бетда

АҚШ Давлат коти-
бининг Жанубий ва 
Марказий Осиё масала-
лари бўйича ёрдамчиси 
Роберт Блейк

ган ноёб оҳанглар яратиш учун мустақил рокнинг босса-
нова ва бошқа маданиятлараро обертонини  бир-бирига 
омихта қилади. Айни пайтда Испаниянинг Барселона 
шаҳрида истиқомат қиладиган Д.Браун дунё бўйлаб га-
стролларга чиқади, АҚШ, Европа ва Россиядаги кўплаб 
истеъдодли мусиқачилар билан ҳамкорлик қилади. 

Ансамбль илгари Россия ва Қозоғистонда концерт бер-
ган эди, лекин бу йил Қозоғистонга қайтиш баробари-

да илк марта Озарбайжон, Арманистон, Туркманистон 
ва Ўзбекистонга сафар қилди. Д.Брауннинг айтиши-
ча, улар Совет Иттифоқи инқирозга юз тутгандан бери 
илк марта Туркманистонга келган ягона Ғарб ансамбли 
бўлиб, Ашгабат ва Марв шаҳарларида концерт берди.

Ансамбль Хива шаҳрида қурилиши тугалланмаган Калта 
минор пойида кун ботар чоғи концерт намойиш қилди. 
Унинг аъзолари Самарқанд шаҳрида кайфияти кўтаринки 
ёшлар даврасида истеъдодини намойиш қилган бўлса, 
Чорвоқда  тоғлар орасида дам олиб, кечқурун сув бўйида 
мусиқа чалиб, қўшиқ куйлади. Концертлар ёрқин хоти-
раларга бой бўлди ва 9 сентбярь куни “Туркистон” са-
ройида бўлиб ўтган концерт, хонанда Брауннинг эътиро-
фича, “соф афсунгарлик” бўлди. Гуруҳ шарафига очиқ 

ҳавода берилган кечки зиёфат, жумладан, ўзбек мусиқаси 
ва рақслари  билан бирга концерт унинг Ўзбекистон 
бўйлаб ўтказилган гастролига ажойиб хотима бўлди. 

“Браззавил” Марказий Осиё мусиқаси ва анъаналарини 
ўрганиш имкониятига эга бўлиш, шунингдек, минтақанинг 
энг томошабоп жойларини бориб кўриш баробарида 
Ўзбекистон халқига ноёб истеъдодини намойиш ҳам этди.

Айни пайтда “Браззавил”нинг 1998-2008 йилларда тур-
ли номларда чиқарилган еттита альбоми бор. Ансамбль, 
унинг миссияси, мусиқаси ҳақида кўпроқ маълумот 
олишни истаган ҳар бир киши мана бу вебсайтга ки-

риб кўриши мумкин: http://www.brazzaville-band.com/.  

“Ижро санъати ташаббуси”  Давлат департаменти-
нинг Таълим ва маданият бюроси амалга ошираёт-
ган дастур бўлиб, у санъат ва мусиқа ёрдамида ўзаро 
тушуниш ва ҳурматни қарор топтиришни кўзлайди. 
Дастур санъаткорлар ва мусиқачиларнинг сафари-
ни ташкиллаштириш ва унга ҳомийлик қилишда 
АҚШнинг чет эллардаги элчихоналарига молиявий ёр-
дам кўрсатади. Ушбу ташаббус ҳақида кўпроқ маълумот 

олишга қизиққанлар http://exchanges.state.gov/cultural/
performing-arts-initiative.html вебсайтига кириши мумкин. 

«Браззавил» муқобил рок ансамбли Марказий Осиёга гастроль 
уюштирди (Боши 1-бетда)

“Браззавил” ансамбли созандалари  “Туркистон” залидаги минглаб то-
мошабинлар олдида. (АҚШ элчихонаси олган сурат)

Ансамбль концерт чоғида ўзбек созандалари билан импровизация 
қиляпти. (АҚШ элчихонаси олган сурат)

Дэвид Браун ва ансамбли Самарқанд шаҳрида минг-минглаб хурсанд 
ёшларга концерт бермоқда. (АҚШ элчихонаси олган сурат)

“Браззавил” ансамбли созандаси Дэвид Браун Тошкент вилоятидаги 
“Чорвоқ” оромгоҳида томошабинлар учун куй чаляпти. (АҚШ элчихо-
наси олган сурат)

Ўзбек эстрада юлдузи Юлдуз Усмонова 2010 йилнинг 1 
октябрь куни АҚШ элчихонасида 600 кишига “Даниэл 
Перл хотирасига бағишланган дунё мусиқаси кунлари”га 
бағишлаб концерт берди.  

Концерт элчихонанинг жамоатчилик билан алоқалар 
маслаҳатчиси Молли Стивенсоннинг кириш сўзи билан 
очилди, унда ушбу томошабинлар ҳам “мусиқа кучи-
дан ўртадаги тафовутларни ҳурмат қилиш, бир-бирига 
дўстлик қўлини чўзиш ва нафратни камайтириш умиди-

да бирлашган дунёнинг турли мамлакатларида яшовчи 
кишилар қаторига қўшилгани” алоҳида қайд этилди.
Концерт икки соатдан ошиқроқ  давом этди ва унда 
“Офарин” ўзбек рақс гуруҳи ҳам  ҳайратомуз рақслари 
билан қатнашди. Ҳеч бир томошабин ушбу ажойиб кон-
церт тугашини истамади. 

“Даниэл Перл хотирасига бағишланган дунё мусиқаси 
кунлари” мусиқий тадбирларнинг глобал тармоғи бўлиб, 
Даниэл туғилган октябрь ойи давомида мусиқанинг 

ҳаммага тушунарли тили ёрдамида бағрикенглик ва 
ўзаро тушунишни тарғиб қилиш мақсадида ўтказилади.

Концерт турли кишиларни жалб қилди, уларнинг 
кўпчилиги – ёш болалардан тортиб бувию буваларгача – 
АҚШ  элчихонасига биринчи марта қадам ранжида қилди. 
Баъзи кишилар концертга тушиш учун Ўзбекистоннинг 
узоқ вилоятларидан етиб келди.

Айни пайтда кўпчилик Даниэл Перлнинг бошига тушган 
фожиадан ҳамда нима учун октябрь ойи турли маданият-
ларга мансуб кишиларни мусиқа кучи билан бирлашти-
ришидан деярли бехабар. Жамоатчилик билан алоқалар 
маслаҳатчиси кириш сўзида президент Барак Обаманинг 
“Даниэл Перл хотирасига бағишланган дунё мусиқаси 

кунлари”га юборган қутловидан иқтибос келтирди: 
“Мусиқа бутун тарих давомида   кўнглимизни очиш ва 
тасаввурларимизни қўзғатиш қудратига эга эканини на-
мойиш этиб келди. У лаҳзаларни бойитади, ўртамизда 
ўзаро тушунишни шаклллантиради, маданиятлар ва 
халқларни тили ва чегарасидан қатъи назар, бирлашти-
ради”. 

Санъаткор машҳурлиги ва ўта жозибадорлиги туфайли 
ушбу концертга танлаб олинди. Worldmusic.org вебсай-
тида “Юлдуз Усмонова 90-йиллар глобал поп-мусиқа 
маданиятидаги ноёб ҳодисадир. Асли узоқ йиллар собиқ 
Совет Иттифоқининг бир қисми бўлган ва яқинда таш-
кил топган мамлакатдан бўлган бу хонанда ижодида 
эски анъаналарни улуғлаш билан бир қаторда  эркинлик, 
мустақиллик ва новаторликдан иборат руҳ ҳам уфуриб 
туради. Юлдуз ота юрти бўлмиш Ўзбекистондаги мух-
лислари учун келажак овозидир”, деган фикрлар баён 
қилинган.

Юлдуз Усмонова қўшиқлари оралиғида “мусиқа ҳар 
қандай нафрат ва бузғунчиликни енгади, мусиқа ҳар 
қандай юракни жунбишга келтириб, илҳомлантира ола-
ди”, деб айтди. У концертини “Дунё” деб аталган ўта 
машҳур қўшиғини инглиз, ўзбек ва турк тилларида ижро 
этиш билан якунлади.  

Ўзбек эстрада юлдузи Юлдуз Усмонова тинчлик ва бирдамликни 
мадҳ қилди

АҚШ Элчихонасида Юлдуз Усмонованинг Даниэл Перл Жаҳон Мусиқа 
Кунидаги концерти. (АҚШ элчихонаси олган сурат)

Жамоатчилик билан алоқалар бўйича маслаҳатчи Молли Стивенсон 
Даниэл Пёрл хотирасига бағишланган “Жаҳон мусиқа кунлари” кон-
цертини очиб бермоқда. (АҚШ элчихонаси олган сурат)

Юлдуз Усмонова “Офарин” дастасидаги раққоса қизлар билан. (АҚШ 
элчихонаси олган сурат)

АҚШнинг Ўзбекистондаги муваққат ишлар вакили Дуэйн Бу-
чер шу йилнинг 6 август, жума куни Тошкент шаҳрида АҚШ 
элчихонаси ҳомийлигида бўлиб ўтган идоралараро хавфсиз-
лик сектори бўйича семинар иштирокчиларига битириш сер-
тификатларини топширди. Мудофаа, Ички ишлар вазирлиги 
ва прокуратурадан ўн беш нафар ўрта ва юксак лавозимли 
амалдор Махсус қўшма операциялар университети  (МҚОУ), 
Стратегик тадқиқотлар дирекцияси инструкторлари ўтказган 
ва Терроризмга қарши кураш грант дастурининг (ТҚКГД) 
таркибий қисми бўлган бир ҳафталик семинарни тугатди.  

Университет 2000 йили АҚШнинг Махсус операциялар  
қўмондонлиги (USSOCOM) ҳузурида махсус операциялар 
бўйича миллий хавфсизлик ходимларини ўқитиш мақсадида 
тузилган эди. У ерда терроризмга қарши глобал курашда иш-
тирок этаётган чет эллик шерикларнинг идоралараро хавфсиз-
лик масалаларига масъул амалдорларини терроризмга қарши 
кураш бўйича ўқитиш учун махсус дастур ишлаб чиқилди ва 
жорий йилда чет мамлакатларда махсус операцияларни ба-
жарувчи қўшинларга алоқадор турли мавзуларда   10 га яқин 
семинар ўтказади. 

Ўзбекистон Марказий Осиёда биринчи бўлиб, бундай инструк-
торларни қабул қилди. Улар ўқув машғулотларининг  якунлов-
чи қисми бўлган идоралараро  тақдимотга тайёргарлик асно-
сида интерфаол лекциялар ўқиди ва семинарлар ўтказди. “Биз 
курсимиз давомида лекциялар ва слайдли тақдимотлардан 
ташқари турли йўл-йўриқлар беришга ҳаракат қилдик”, деди 
курс директори, полковник Карл Макферсон (ЮСАФ, истеъ-
фода). У бошлиқ инструкторлар ҳар томонлама  муҳокамалар 
уюштиришга, барча иштирокчиларнинг фаол қатнашишига 
эришди. Семинарнинг пировард мақсади Ўзбекистонга тер-
роризмга қарши кураш қобилиятини ошириш, хавфсизлик 
соҳасида идоралараро муносабатлар ўрнатиш, терроризмга 
қарши кураш соҳасида АҚШ-Ўзбекистон ҳамкорлигини ри-
вожлантириш эди. Лекин зудлик билан эришиш лозим бўлган 
мақсад турли идоралар раҳбарларининг умумий муаммолар-
ни ҳал этишда бирга ишлашига эришиш, идоралараро узоқ 
муддатли алоқа ўрнатиш, терроризмга қарши биргаликда ку-
рашишга тўсқинлик қиладиган ғовларни енгиб ўтиш эди. 

Учта идоралараро гуруҳ тақдим этган лойиҳалар натижасига 
асосланиб, зудлик билан эришиш керак бўлган мақсад йўлида 
муваффақиятга эришилди, дейиш мумкин. Ҳар бир идора-
лараро гуруҳ ўз олдига қўйилган мақсадга эришиш йўлида 
ҳаракат йўналиши ва стратегия ишлаб чиқишга масъул эди, 
иштирокчилар эса уларнинг таклифларини ривожлантириш 
учун бутун ҳафта давомида бирга ишлади. К.Макферсон пи-
ровард мақсад ҳақида, уларнинг иши “худди уруғ сепишга 
ўхшайди. Бундай таълим анжуманлари қандай натижа бери-
шини ҳеч қачон  олдиндан айтиб беролмайсиз, лекин баъзи 
уруғлар илдиз отгач, миллий, минтақавий ва глобал хавф-
сизликни қўллаб-қувватлайдиган  фойдали ҳолатлар пайдо 
бўлиши мумкин”, деди. 

Полковник Жефф Нелсоннинг (АҚШ, истеъфода) таъкидла-
шича, шу йил Маврикийда ўтказилган семинардан сўнг ишти-
рокчилар бир-бирини олдин ҳам билганини, лекин ҳеч қачон 

ўзаро келишиб ишламаганини ёки битта идоралараро гуруҳ 
таркибида хавфсизликка рахна солувчи хатарларга қарши ку-
рашмаганини айтган. Улар Мадагаскар ва Сейшелл ороллари-
лик ҳамкасблари билан умумий хавфсизликка рахна солувчи 
хатарлар ва терроризм бўйича минтақавий ҳамкорлик бўйича 
ўз кучи билан ўқув семинари ўтказиш масаласини муҳоқама 
қилган. 

Ўқув семинари қандай натижа беришини олдиндан айтиш 
қийин, аммо у иштирок этган амалдорларда  ижобий таас-
сурот қолдирди. Иштирокчиларнинг ҳаммаси машғулот жа-
раёнида фаол қатнашди, лекциялар ва жонли савол-жавоблар 
вақтида  инструкторлар билан мулоқотда бўлди. Бир ишти-
рокчи инструкторлар ўқимишли, тажрибали ва қизиқарли ки-
шилар эканини айтиб, уларга “ақл бовар қилмайдиган” ўқиш 
учун миннатдорлик билдирди. 

Полковник Макферсоннинг курс директори сифатидаги 
биринчи семинари яхши таассурот қолдирди ҳамда идо-
ралараро ҳамкорликни йўлга қўйиш, Қўшма Штатлар ва 
Ўзбекистон учун юксак аҳамиятга эга бўлган муҳим масала 
бўйича минтақавий ва халқаро ҳамкорликни ривожлантириш 
йўлидаги ажойиб форум бўлди. 

Махсус қўшма операциялар университети  ўзбек амалдорлари учун 
идоралараро хавфсизлик сектори бўйича семинар ўтказмоқда

Курс директори Карл Макферсон муваққат ишлар вакили Дуэйн Бучер би-
тирув сертификати топшираётганини кузатиб турибди. (АҚШ элчихонаси 
олган сурат)

Полковник Уиллиам Мендел (АҚШнинг истеъфога чиққан ҳарбий хиз-
матчиси) иштирокчиларга лекция ўқияпти. (АҚШ элчихонаси олган су-
рат)



БЧҲХ 9-13 август кунлари Экспорт назорати ва тегишли 
чегара хавфсизлиги дастури  (ЭНТЧХ) ҳомийлигида Нью-
Йорк шаҳрининг  Жей-Эф-Кей (Жон Фитцжеральд Кеннеди 
номидаги) халқаро аэропортидаги ҳаво орқали ташиладиган 
юкларни текшириш усули ва методологиялари бўйича тре-
нинг ўтказди. 

АҚШнинг БЧҲХ тренерлари халқаро аэропортларда самарали 
текширув ва керак бўлганда ушлаб қолиш, шунингдек, юк ва 
пассажирларни  парвозга тайёрлаш учун зарур бўлган малака 
ва билимлари билан ўртоқлашиш мақсадида Ўзбекистоннинг 
Давлат божхона ва Чегарани қўриқлаш қўмиталари ҳамда 
Авиация хавфсизлик хизмати ходимлари учун ҳаводан таши-
лиши тақиқланган халқаро юклар бўйича тренинг ўтказди. 

Оммавий қирғин қуролларини тарқатмаслик, уларнинг ком-
понентлари ва етказиб бериш системаларига махсус эътибор 
қаратилди. Тренингда қуйидаги идоралар вакиллари иштирок 
этди: Чегарани қўриқлаш бўйича Давлат қўмитаси, Навоий 
шаҳридаги халқаро аэропортнинг авиация хавфсизлиги хиз-
мати ва “Тошкент-АЭРО” ихтисослашган божхона пункти.  

Тренинг ҳаводан юк ташиш муҳитига дахлдор турли-туман 
тартибни сақлаш мавзуларига алоқадор синфдаги ва ама-
лий машғулотлардан иборат бўлди. Мавзулар қуйидаги 
йўналишларни қамраб олди: экспорт ва импорт операцияла-
ри, чет элларга учаётган самолётларни текшириш, мақсадни 
танлаш стратегияси, ҳужжатлар таҳлили, ноқонуний йўл би-
лан олиб кетилаётган юкларни аниқлаш, терроризмга қарши 

кураш ва оммавий таъсир қилувчи қуроллар, юкларни итлар 
ёрдамида текшириш, ҳаводан ташиладиган юкларни яшириш 
ва самолётларни тинтиш амалиёти.

Синф хоналаридаги тақдимотлар амалий машғулотлар би-
лан тўлдирилди, улар вақтида қатнашчилар ўрганган усулла-
рини ҳақиқий амалиёт вақтида қўллаш имконига эга бўлди. 
Ўқувчилар БЧҲХ зобитлари ўтказган самолётларни тинтув 
қилиш жараёнида иштирок этди, итлар ёрдамида текширув 
ва ўқув усулларидаги ўхшашликларни муҳокама қилди ҳамда 
ҳарбий юк рейси ҳужжатларини таҳлил қилишда ёрдам бе-
ришди. 

Қўшма Штатларнинг Божхона ва чегара ҳимояси хизмати (БЧҲХ) ўзбек амалдорлари учун 
ҳаводан ташилиши тақиқланган халқаро юклар (ХТТХЮ) бўйича тренинг ўтказди

Генерал-лейтенант  Гилмэри Майкл Ҳостиж III 2010 йил 13 
сентябрь куни ўзбек ҳамкасблари билан музокара қилиш 
учун Ўзбекистон пойтахти Тошкент шаҳрига келди.  У икки 
кунлик сафари давомида Ўзбекистон Давлат тарих музейи 
ва Амалий санъат музейи коллекцияларини томоша қилиш, 
шунингдек, Ўзбекистон ҳукуматининг ҳарбий ва фуқаро ва-

киллари билан учрашиш имкониятига эга бўлди. 

Генерал-лейтенант Ҳостиж АҚШнинг Жануби-ғарбий 
Осиёдаги Ҳаво қўшинлари марказий қўмондонлиги 
қўмондонидир. У ҳаво операцияларини назорат  қилади 
ҳамда  Жанубий ва Марказий Осиёдаги 20 та мамлакат-
ни қамраб олувчи минтақа учун  фавқулодда вазиятларда 
ҳаракат қилиш режаларини ишлаб чиқади. Олий тоифали 
учувчи бўлган Генерал Ҳостиж ҳарбий ҳаракатларда учувчи 
сифатида сидқидилдан хизмат қилди, пухта ҳарбий таълим 
олди, хизмати учун бир қанча юксак унвонларга сазовор 
бўлди. У бундан аввал Ҳавайидаги Тинч океани ҳаво куч-
ларининг қўмондони ўринбосари эди. Генерал Ҳостиж ўзи 
масъул бўлган минтақадаги энг муҳим аҳамиятга эга мамла-
кат бўлмиш Ўзбекистонга сафари чоғида ўзбек ва бошқа чет 
эллик амалдорлар билан учрашди ҳамда постда турган ден-
гиз пиёдалари отрядини бориб кўрди. Қўшма Штатлар билан  
Ўзбекистон ўртасидаги ҳамкорлик иккала мамлакатнинг тер-
роризмга қарши кураш ва барқарорлик ўрнатиш борасидаги 
миссияси учун муҳимдир. 

У пойтахтдаги иккита машҳур музейни бориб кўриш билан 
Ўзбекистон тарихи ва санъати ҳақида анча-мунча нарсани 
билиб олди. Генерал иккала музейни томоша қилгандан сўнг 
улар коллекциялари ҳамда Ўзбекистоннинг бой анъаналари 
ва тарихига қойил қолганини билдирди.

Америкалик ҳарбий қўмондон Тошкент музейларини бориб кўрди

АҚШ божхона ва чегара қўриқлаш хизмати ходими ҳаво юкларини из-
лаш воситалари ва жиҳозлари ҳақида тушунча бермоқда. (АҚШ элчихо-
наси олган сурат)

Генерал Ҳостиж Ўзбекистон Амалий санъат музейида жон қулоғи билан 
тинглаяпти. (АҚШ элчихонаси олган сурат)

Президент  Барака Обама Қўшма Штатлар билан мусулмон жа-
моалари ўртасидаги муноасабатлар кўп йиллар мобайнидаги 
ишончсизлик ва гумон оқибатида ёмонлашиб қолганини тан 
олар экан, ўзи президент бўлгандан бери уларни қайта тиклаш 
ва тафовутларни енгиб ўтишга йўл ҳозирлаш борасида ишлаёт-
ганини қайд этди. “Биз тафовутларимизга ишониб йўл танлаши-
миз, келажакда гумон ва ишончсизликка йўл беришимиз мум-
кин, – деди Обама. – Ёки ўзаро тушунишни қарор топтириш учун 
тер тўкиб ишлаш ва ўзимизни тараққиётга эришиш учун тинмай 
интилиш ишига бағишлаш йўлини танлашимиз ҳам мумкин”. 
Қўшма Штатлар, йўлимизда қандай муваффақиятсизликлар 
кутиб турган бўлишидан қатъи назар, жамият тараққиётига 
содиқлигича қолаверади, дея қўшимча қилди Барак Обама.

Барак Обама шу йилнинг 10 ноябрь куни тўрт мамлакатга 
қилаётган сафарининг учинчи манзили – иқтисодиёти энг ри-
вожланган 20 та мамлакат (Г-20) раҳбарлари саммитида иштирок 
этиш учун Жанубий Кореяга бориш олдидан Депок шаҳридаги 
Индонезия университетида  қилган маърузасида бутун дунёдаги 
мусулмон жамоаларига мурожаат қилди. Индонезия ҳам Г-20 
саммитида иштирок этади. Президент 9 ноябрь куни Жакартага 
ташриф буюришдан олдин Ҳиндистонга сафар қилди. Шунинг-
дек, у Вашингтонга қайтишидан аввал сафарининг сўнгги ман-
зили бўлмиш Японияга боради. Барак Обама Мерапи тоғидаги 
вулқон кул ота бошлагач, Индонезияга сафарини қисқартиришга 
мажбур бўлди. Индонезияга режалаштирилган олдинги икки 
сафар Вашингтондаги тадбирлар ва Мексика кўрфазига  нефть 
ёйилиб кетиши оқибатида қолдирилган эди. 

Б.Обама нутқида дунёдаги энг кўп мусулмон аҳолиси бўлган 
Индонезияни жадал ривожланиб бораётган демократик ва 
бағрикенг мамлакат деб атади. У маъруза қилишдан аввал Жа-
карта шаҳридаги “Мердека” саройида Индонезия президенти 
Сусило Бамбанг Юдҳойоно билан хусусий учрашув ўтказди.
Президент маърузаси унинг 2009 йил июнида Қоҳира шаҳрида 
мусулмонларга қилган мурожаатига ҳамоҳанг бўлиши керак эди. 
Ўшанда у битта маъруза билан йиллар давомида вужудга келган 
ишончсизликни бартараф этиб бўлмайди, деган эди. Президент 
Депок шаҳрида гарчи алоқаларни яхшилаш борасида олға сил-
жишга эришилаётган бўлса-да, узоқ йиллар давомида тангликка 
сабаб бўлиб келган муаммоларни  ҳал этишга киришиш пайти 
келганини эътироф этди. У, Қўшма Штатлар, Индонезия ва ду-
нёнинг бошқа мамлакатларида бегуноҳ одамларнинг зўравон 

экстремизм қурбони бўлаётгани доимий бошоғриққа айланиб 
қолмоқда, деди. Лекин президент Қоҳирадаги, Қўшма Штатлар 
“ислом дини билан уришмаяпти ва ҳеч қачон уришмайди”, деган 
ваъдасини яна бир бор такрорлади, лекин экстремистлар тез-тез 
Қўшма Штатлар билан дунё мусулмонлари ўртасига совуқчилик 
туширишга ҳаракат қилиб келди. 

Б.Обама, “Ал-Қоида” ва унинг шўъбалари амалга ошираётган 
зўравон экстремизм ер билан яксон қилиниши керак, деди. Тинч 
ва осойишта жамият қуришни истаётган бадавлат ва эркин ки-
шилар тараққиётни йўқ қилишга уринаётган экстремистларга 
ён бермаслиги керак, дея қўшимча қилди у.  Экстремизмни ер 
билан яксон қилиш фақатгина Қўшма Штатларнинг вазифа-
си эмас, деди у. Президент Индонезияда янги жамият қуриш 
йўлида экстремистларни таг-томири билан қўпориб ташлаш, 
уларнинг зўравонлигига қарши курашиш борасида олға сил-
жишлар бўлаётганини қайд этди. Афғонистон ва Ироқдаги 
зиддиятлар кўплаб дунё мусулмонларининг Қўшма Штатларни 
қўллаб-қувватлаши камайиши ва  унга нисбатан ишончи сусай-
ишига сабаб бўлди, бироқ, деди Б.Обама, вазият ўнгланмоқда  
ва ўша ишончга қайта сазовор бўлиш вақти келди. Афғонистон 
ҳукуматига келажагини ўзи таъминлаш имкониятини яратиш 
бўйича ишлар давом этмоқда, деди президент. Ироқдаги уруш-
ни тўхтатишда муҳим олға силжишга эришилди, ироқликлар 
ўз хавфсизлигини ўзлари таъминлаш масъулиятини зиммасига 
олди, деди у. 

Яқин Шарқ тинчлик жараёнида кўплаб алдамчи хатти-ҳаракатлар 
ва муваффақиятсизликлар бўлганига қарамай Қўшма Штатлар 
икки давлат тинч-тотув яшаши учун зарур бўлган тинчликка 
эришиш ва муаммога адолатли ечим топиш йўлида қатъий тур-
ди, деди Б.Обама. 

АҚШ Президенти Б.Обама, чапда, Индонезия Президенти Сусило Бам-
банг Юдҳойоно 2010 йил 10 ноябрида Жакарта шаҳридаги Президент 
саройида бўлиб ўтган қўшма матбуот конференциясидан сўнг журна-
листларга қўл силкияпти. (© “Ассошиэйтед Пресс” сурати)

Барак Обама мусулмон дунёсига қўл чўзмоқда

2010 йил 10 ноябрь куни Индонезия пойтахти Жакарта шаҳридаги Ин-
донезия университетида нутқ сўзлаётган Президент Барак Обамани 
одамлар қутламоқда. (© “Ассошиэйтед Пресс” сурати)

Оддий  америкалик Тожикистон сингари жойларда ҳордиқ 
чиқармайди, аммо сураткаш Дерек Браун бу нарса шарт деб 
ўйлайди. У ўзи олган суратлар ватандошларини дунёдаги му-
сулмон мамлакатларига саёҳат қилишга илҳомлантиришидан 
умидвор. 

“Буни одамлар ўз кўзи билан кўриши керак”, дейди 40 
яшар Д.Браун. У олган суратлар “Экономист” журналида 
ҳам, “Америкен Эйрлайнз” авиакомпанияси самолётла-
рида тарқатиладиган журнал муқовасида ҳам чоп этил-
ган. У бир шериги билан 2008 йили мусулмон дунёсининг 
ранг-баранглигини кўрсатиб бериш учун Ҳиндистонда иш 
бошлади, “чунки у [мусулмон дунёси] дунёнинг улкан бир 
бўлагини ташкил қилади ва биз уни  деярли тушунмаймиз... 
Биз ўша тушуниш қийин бўлган одамлар билан бирга бўлдик 
ва биринчи навбатда ўзимиз ўзгаришга ҳаракат қилдик”.

У бир йилу икки ой мобайнида 28 та, жумладан, Покистон, 
Сенегал, Иордания ва Туркия сингари турли мамлакатлар 
аҳолисини суратга олди, бу унга “айни вақт оралиғида ўзи 
саёҳат қилган жуда кўп мамлакатларни суратларда акс этти-
риш” имконини берди. Унинг ушбу саёҳат давомида олган 
суратларидан иборат “Тасаввурдаги мусулмон дунёси” деб 
номланган  кўргазмаси ноябрь ойининг ўрталаригача Ва-
шингтон шаҳри марказидаги машҳур “Басбойз энд Поутс” 
китоб дўкони ва ресторанда   намойиш этилади. 

Д.Браун Сурия пойтахти Дамашқ шаҳридаги масжид 
ташқарисида чамбарак айлантираётган қизлардан  ортиб, 
Сенегал пойтахти Дакар шаҳридаги масжид ташқарисида 
футбол ўйнаётган болаларгача – ҳамма нарсани суратга 
олди. Унинг мақсади мусулмонларнинг ўзига хосликларию 
юз ифодасини кўрсатиб беришдир. “Менинг ўтмишда мусул-
мон – араб, араб эса Яқин Шарқ дегани, деб ўйлаган пайтла-
рим кўп бўлган, дейди у.   Айни ҳол уни кўргазма уюштириш 
учун “Басбойз энд Поутс”нинг хўжайини Энди Шаллал би-
лан учрашишга ундаган сабаблардан бири бўлди. Брауннинг 
кафе деворларига осиб қўйилган ёрқин рангларга тўла су-
ратлари хаёлларни банд этиб, мусулмонлар ҳаёти ҳақидаги 
кўплаб суҳбатларга  туртки берди. “Биз ислом ҳақида гапир-
ганда умумий тарзда ўйлашга мойилмиз. Бу [кўргазма] ўша 

қотиб қолган қарашни парчалаб ташлайди ва одамларга ис-
лом араблар ёки фаластинликлар, ёки биз эшитишга ўрганиб 
қолган нарсалардан ҳам кенгроқ эканини билиб олишга ёр-
дам беради”, дейди асли келиб чиқиши ироқлик бўлган Аме-
рика фуқароси Э.Шаллал.

Браунга, айниқса, оддий мусулмон аёллар ва қизларнинг су-
ратларини намойиш қилиш ёқади. “Чунки улар тушунмовчи-
ликка энг кўп сабаб бўлади, – дейди у. – Гап шундаки, му-
сулмон қизи ҳеч қачон югуриб юра олмас ёки жамоатчилик 
кўз ўнгида ўйнаб кула олмас, рўмолини еча олмас эди. Ёки 
рўмол ўраган кўйи ўмбалоқ оша олмас эди. Мен шуларнинг 
ҳаммасини кўрсатмоқчиман”. Айтишича, у қаерга бормасин, 
самимий кутиб олинди ва ўзини хавфсиз ҳис қилди. Саёҳатим 
вақтида менга Ҳиндистоннинг Фотеҳпур Сикри шаҳри ёқиб 
қолди, у ердаги масжиднинг кун чиқиш ва ботиш вақтидаги 
кўриниши жуда ёқиб қолди, дейди у. Сураткаш, худди шу-
нингдек, Туркия ҳақида “Одамлари жуда дўстпарвар экан”, 
дея завқ-шавққа тўлиб сўзлайди. Д.Браун XVII асрда «Тож 
Маҳал”ни қурдирган мусулмон ҳукмдорни эсга олиб, 

мақбаранинг жажжи суратини ҳам кўргазмага қўшиб қўйди 
ва кўпгина одамлар бинонинг тарихини билмаслигини қайд 
этди. “Тарих шундоқ кўзга ташланиб турганга ўхшайди, – 
дейди у, – лекин кўпчилик бундан бехабар”. Д.Браун ўзини 
ҳайратга солган бир масжид – “Вашингтон”  Ислом маркази 
суратини ҳам кўргазмага қўйди. У бундай мураккаб тарҳли  
ва гўзал масжидни Вашингтон шаҳрида кўрганидан тонг 
қолди ва улкан масжид юрагига яқин туюлганидан ҳайратга 
тушди. Сураткаш кўргазмаси одамларнинг мусулмонлар, 
уларнинг ҳаёт тарзи  ҳақидаги қарашларини ўзгартиради де-
ган умидда.  “Мен ана шу нотўғри фикрни йўқотмоқчиман, 
– дейди у. –Одамлар мусулмонларни террорист деб ўйлайди, 
бу ёлғон”.

“Басбойз энд Поутс”нинг хўжайини Э.Шаллал Д.Браун ол-
ган суратларни келиб кўрган мижозу томошабинлардан жуда 
кўп илиқ гапларни эшитганини айтди. “Бу кўпчиликнинг фи-
крини жунбишга келтирди, – дейди у. – Одамларнинг муно-
сабати мени руҳлантириб юборди. Улар суратларни томоша 
ва муҳокама қилишдан хурсанд бўлди”.

Мусулмон дунёси суратлари

Д.Браун мана шу уч нафар қиз суратини Ҳиндистоннинг Фотеҳпур Си-
кри шаҳрида олган эди. “Қимтиниб, уялиб кўзини олиб қочган одамлар-
ни кўрганимда юрагим орзиқиб кетди”, деди у. (Д.Браун фото туҳфаси)

Вашингтон шаҳридаги “Вашингтон” ислом маркази” (“Агностик При-
черз Кид”нинг (Викимедиа) фото туҳфаси)



Индиана Қўшма Штатлар ҳудуди марказининг Ўрта Ғарб деб 
аталган Шарқи-шимолида жойлашган. Оҳайо, Иллинойс ва Ми-
чиган билан чегарадош. Индиана халқ тилида “Новчалар шта-
ти”, аҳолиси эса “Новчалар” деган ном олган. Нега бундай ата-
лишининг сабаби  вақт ўтиши билан унутилган, аммо штатнинг 
бошқа бирор лақаби бунчалик машҳур эмас. Индиана беҳудага 
маккажўхори, оҳактош ва адабиёт замини деб аталмайди. Бу 
ерда маккажўхори етакчи экин ҳисобланади, штат конларидан 
қурилиш учун мамлакатдаги энг яхши оҳактош етказиб бери-
лади. Машҳур индианаликлар рўйхатида кўплаб ёзувчилар бор. 
Ҳали бу тавсиф штат ҳудудида учрайдиган ранг-барангликни 
тўлиқ акс эттира олмайди. 

Индина ХХ аср мобайнида қишлоқ ҳўжалик иқтисодиётидан 
ишлаб чиқариш устувор бўлган иқтисодиётга айланди. Сано-
атлашиш ва аҳоли асосий қисмининг шаҳарларда яшашига 
қарамай штат қишлоқ, Ўрта Ғарб консерватив жамияти  хусуси-
ятларини сақлаб қолди. У маккажўхори етиштириш, чўчқачилик, 
улкан ишлаб чиқариш корхоналари, шаҳарлардаги хароб кулба-
лар, намунавий қурилишлар, йирик университет марказлари ва 
узоқ қишлоқлар заминидир. Ландшафти Жанубий Индиананинг 
кўзни қувнатадиган ўрмон билан қопланган қирларидан тортиб, 
марказий қисмининг текис ва бой қишлоқ хўжалик майдонларию 
шимолнинг ботқоқ ерларигача қамраб олади.  Қум барханлари, 
ғорлар ва кўллар сингари табиий ўзига хосликларидан тортиб, 
инсон қўли билан яратилган ва Урушларда ҳалок бўлганларни 
хотирлаш кунида 500 милялик (805 км)  пойга ўтказиладиган  
дунёга машҳур  “Индианаполис Мотор Спидвей” автодромигача 
– ҳамма-ҳаммаси одамларда қизиқиш уйғотади.  

АҲОЛИСИ ВА ТАРИХИ
Индианада 6 миллион киши яшайди, шуларнинг учдан икки 
қисми шаҳарларда истиқомат қилади. XIX асрда Индианага жой-
лашган аҳолининг аксарияти бошқа штатлардан кўчиб келган.  
Улар билан бирга европалик иммигрантлар, асосан, Германиядан 
ва Британиядан келиб жойлашди. Энг кеч кўчиб келганлар  Мек-
сика, Канада, Югославия, Польша ва Кореядан эди. Бу ерга илк 
бор қадам босган европаликлар француз тадқиқотчилари ва 1679 

йилдан бошлаб Канададан жанубга кўча бошлаган кўчманчилар 
эди. Улар кийим-кечак, мунчоқ ва бошқа товарларни маҳиллий 
майами, пианкашо ва  уэйя қабилалари аҳолиси билан ҳайвонлар 
мўйнасига айирбошлар эди. Французлар Индианада илк доимий 
тураржой барпо қилди. 1763 йили британияликлар Индиана 
устидан назорат ўрнатди. 

Америка инқилоби (1775-83) бошланиши билан ҳудуд америка-
ликлар қўлига ўтди. 1800 йили ташкил топган Индиана ҳудуди 
1816 йили штат бўлди. Бу ерга  бошқа штатлар ва Европадан кел-
ган кўчманчилар тўлиб кетди. Одамларнинг янги кўчиб келиши 
штатни ривожлантириб юбориши билан, саноат анъанавий ти-
рикчилик, яъни деҳқончилик  ўрнини эгаллади. Биринчи жаҳон 
урушидан (1914-18)  сўнгги йилларда саноатлашиш кучайди. 
Одамлар иш топиш учун шаҳарларга кўча бошлади, кўпчилиги 
Иқтисодий пасайиш вақтида ишидан айрилди. Иккинчи жаҳон 
уруши (1939-45) бутун мамлакатдаги Иқтисодий пасайишга 
барҳам берди, заводлар қурол-яроғ ишлаб чиқара бошлади ва 

иш ўринлари ортиб кетди. Айни пайтда Индиана саноати бир 
вақтлар бўлганидай кучли эмас, бунга ХХ асрнинг 80-йилларида 
пўлат бизнесининг баҳоси тушиб кетгани қисман сабаб бўлди. 

ИҚТИСОДИЁТИ
Ўтмишда Индиана иқтисодиётида қишлоқ хўжалиги, кейин-
чалик эса ишлаб чиқариш устувор бўлди. Бугунги кунда у иш-
лаб чиқариш, деҳқончилик ва хизмат кўрсатиш саноатининг 
қоришмасига асосланади. Индиананинг етакчи саноат корхо-
налари бирламчи металл маҳсулотлар (асосан, чиғирланган  ва 
тайёр пўлат), электр асбоб-ускуналари, транспорт воситалари 
(хусусан, автомобиллар, самолёт ва эҳтиёт қисмлар) ва ноэлектр 
асбоб-ускуналари ишлаб чиқаради. Бошқа ишлаб чиқарилган то-
варлар эса озиқ-овқат маҳсулотлари, кимёвий маҳсулотлар, ме-
талл буюмлар, резина ва пластик маҳсулотлар, тош, гил ва турли-
туман шиша маҳсулотларидир. ХХ асрнинг сўнгги чорагида рўй 
берган иқтисодий пасайишлар индианаликларнинг узоқ муддат 
фойдаланиш учун ишлаб чиқарилган товарларга қарамлигини 
қайта кўриб чиқишга сабаб бўлди. Натижада иқтисодиётни 
ранг-баранглаштириш, хизмат кўрсатиш ва юксак технологияли 

Индиана – «Новча одамлар» штати

“Алкоа Уоррикк Оперейшнз” ходими Индиана штатининг Ньюберг 
шаҳридаги “Алкоа Уоррикк Оперейшнз” заводи ишлаб чиқариш ли-
ниясининг сўнгги босқичига келиб тушаётган алюминий ўрамларини 
кўздан кечирмоқда. (© “Ассошиэйтед Пресс” сурати)

Фаулер шаҳридан бўлган Майк Маклей “Кросроудс Фармз”да (Уильям-
спорт, Индиана) маккажўхори юк машинасига ортилаётганини кузатиб 
турибди. (© “Ассошиэйтед Пресс” сурати)



саноатни ривожлантиришга эътибор қаратилди. Маккажўхори 
етиштириш ва чўчқачилик узоқ вақт мобайнида штат қишлоқ 
хўжалигининг асоси бўлиб келди. Дастлабки йиллардан бери 
маккажўхори етакчи қишлоқ хўжалик экинлигича қолди. Бошқа 
асосий экинлари эса соя ва буғдойдир; оз экиладиган экинлар 
қаторига пичан, сули, жавдар, арпа ва тамаки киради. Гарчи 
чўчқа асосий қишлоқ хўжалик ҳайвони бўлса-да, маҳсулот бе-
рувчи уй жониворлари сифатида қорамол ва бузоқлар ҳам аста-
секин кўпая бошлади. 

ЕТАКЧИ САЙЁҲЛИК МАНЗИЛЛАРИ 
Колумбус – кутилмаган, унутилмас меъморчилик ва санъат

Индиана штатининг Колумбус шаҳри (аҳолиси 39 минг киши) 
Америка Меъморлар институтининг рўйхатида мамлакатдаги 
меъморчилик инновацияси ва дизайни бўйича олтинчи ўринда ту-
ради, ушбу рўйхатга йирик шаҳарлар Чикаго, Нью-Йорк, Бостон, 
Сан-Франциско ва Вашингтон шаҳарлари киради. “Смитсон” 
журнали  Колумбусни “замонавий меъморчиликнинг ҳақиқий 
музейи” деб атади. Бу шаҳарга келган меҳмонлар И.М.Пей, Эли-
эл Сааринен, Ээро Сааринен, Ричард Майер, Ҳарри Уиз, Дейл 
Чиҳули ва Ҳенри Мур сингари дунёга таниқли меъмор ва рас-
сомлар ижодига мансуб 70 та бино ва халқ санъати намуналари-
ни томоша қилади. 

“Индианаполис Мотор Спидвей” автодромининг Шон-шуҳрат 
музейи 

Индианаполис шаҳри марказидан беш миля (8 км) нарида жой-
лашган  “Индианаполис Мотор Спидвей” автодроми ҳудудидаги 
Шон-шуҳрат музейи дунёда автомобиллар ва автопойгага 
бағишланган музейлар орасидаги энг кўп одам келиб кўрадиган 
музейлардан бири экани эътироф этилади. 1987 йили музей ва 

автодром Миллий тарихий обида деган юксак номга сазовор 
бўлди. 

Тахминан, 75 та автомобиль доимий тарзда кўргазмада туради.  
Шон-шуҳрат музейида эса илк “Индианаполис-500” автопойга-
сидан то шу кунгача ўтказилаётган автопойгаларда фойдаланиб 
келинган вақт ўлчаш ва очко бериш жиҳозлари  ва усуллари на-
мойиш этилади, бунга томошабиннинг ўзи ҳаракатга келтира-
диган компьютер тақдимоти ҳам киради ва у йиллар дамомида 
қандай тараққиётга эришилганини тушунтириб беради. Авто-
пойга мукофотлари,  дунёнинг турли мамлакатларидан олиб ке-
линган фахрий унвонлар ва мукофотлардан иборат улкан коллек-
циядан ҳар бир “Индианаполис-500” ғолибига топишириладиган  
машҳур “Борг-Уорнер мукофоти” ҳам ўрин олган. 

Манбалар:  http://www.in.gov
  http://www.50states.com
  “Глориер” талабалар энциклопедияси, 8-том
  “Американа” энциклопедияси”, 15-том

ҚИСҚА МАЪЛУМОТЛАР

Қисқартмаси: IN

Пойтахти: Индианаполис

Губернатори: Митч Даниэлс

Штат бўлган санаси: 1816 йил 11 декабрь (19-штат) 

Аҳолиси: 6,159,068 киши, 14-ўринда

Майдони: 94,327 км2, 38-ўринда

Штат номининг келиб чиқиши: “Ҳиндулар замини”

Йирик шаҳарлари: Индианаполис, Форт-Уэйн, 
Эвансвилл, Гэри, Саут-Бенд.

Иқтисодиёти: 
Қишлоқ хўжалиги: маккажўхори, соя, чўчқа, қорамол, 
сут маҳсулотлари, тухум. 
Саноати: пўлат, электр асбоб-ускуналари, транс-
порт воситалари, кимё маҳсулотлари, нефть ва кўмир 
маҳсулотлари, машиналар.  

Режиналд “Дон” Уиттингтон, унинг укаси ва Клаус Людвиг 1979 йили 
24 соатлик “Ле Манс” пойгасида ғолиб чиққан “Порше 935 К3” автомо-
били энди Индианаполис шаҳридаги “Индианаполис Мотор Спидвей” 
автодромининг Шон-шуҳрат музейидан жой олди. (© “Ассошиэйтед 
Пресс” сурати)

U.S. Map, courtesy of U.S. Census Bureau.

Душанбе, Тожикистон
2010 йил 1 сентябрь

САВОЛ: (Таржимон орқали) Сиз Марказий Осиёдаги умумий 
сиёсий вазиятни қандай баҳолайсиз? Тожикистондаги вазиятнинг 
келажагини қандай кўрасиз? Айниқса, 25 нафар маҳбус [эшитил-
мади] қочиб кетгандан сўнг?...

ДАВЛАТ КОТИБИ ЁРДАМЧИСИ БЛЕЙК: Муҳим савол бер-
ганингиз учун раҳмат. Кириш нутқимда айтиб ўтганимдай, мен 
ўз аҳолиси ва жамиятини бузғунчи экстремизм таҳдидларидан 
ҳимоя қилиш ҳар бир ҳукуматнинг вазифаси, деб биламан. Қўшма 
Штатлар Тожикистон ҳукумати ва Марказий Осиёдаги бошқа 
мамлакатлар ҳукуматлари билан уларнинг  ушбу таҳдидларга 
қарши курашишида ёрдам бериш учун ҳамкорлик қилмоқда. 

Айни пайтда биз барча ҳукуматлар демократик институтлар фао-
лият кўрсатишига изн бериши зарур, ҳеч қандай бузғунчилик 
ёки терроризмни қўллаб-қувватламайдиган қонуний мухолифат-
га сиёсий майдон ҳозирлаши муҳим аҳамиятга эга эканига ҳам  
ишонамиз.  Шунинг учун биз нодавлат ташкилотлар, эркин ом-
мавий ахборот воситалари сингари демократик институтларни 
тўлиқ қўллаб-қувватлаяпмиз, шунинг учун биз диний эркинлик 
сингари масалаларда ўта қатъий позицияда турибмиз.  Биз бундай 
қадриятларни ҳимоя қилиш йўли билан жамиятни ҳам, миллатни 
ҳам кучайтириш мумкин, деб ҳисоблаймиз. Ташаккур.  

САВОЛ:  (Таржимон орқали)  Унинг иккита саволи бор экан. Би-
ринчиси Қирғизистонга тегишли. Унинг айтишича, Қирғизистонда 
янги ғалаёнлар бошланиб кетади, деган миш-мишлар юрибди. Бу 
ҳақда сиз нима дейсиз? Иккинчи  савол Ўзбекистон билан То-
жикистон ўртасида темирйўл вагонларини ўтказмаслик бўйича 
давом этаётган келишмовчиликлар ҳақида. Қўшма Штатлар 
ушбу давом этаётган келишмовчиликни ҳал этишда бирор ёрдам 
кўрсатиши мумкинми?  

ДАВЛАТ КОТИБИ ЁРДАМЧИСИ БЛЕЙК: Аввало, 
Қирғизистондаги вазият хусусида бир-икки оғиз гапирсам. Мен 
келгусида бирор-бир воқеалар рўй беради, қабилида тахмин 
қилишни истамайман. Бизнинг фикримизча, рўй беражак энг 
муҳим воқеа 10 октябрь куни бўлиб ўтадиган парламент сайло-
видир. 

Энди Ўзбекистон билан Тожикистон ўртасидаги вазиятга кел-
сак, иккала мамлакат бир-бирига дўст ва Қўшма Штатларнинг 
ҳамкорларидир, шунинг учун биз ўртадаги келишмовчиликлар 
имкон қадар тезроқ ҳал этилганини кўришни истаймиз. Биз 
икки мамлакатни бир-биридан ажратиб турган масалаларнинг 
кўпчилиги ўзаро боғлиқ деб ҳисоблаймиз. Ўзбекистон Роғун 
тўғони қурилиши ва бу ҳол унинг сув таъминотига таъсир этиши 
мумкинлигидан хавотирда, Тожикистон эса темирйўл қамалидан 
ташвишда. Қўшма Штатлар энг аввало ушбу  муаммоларни ик-
кала мамлакатнинг ўзи ечишига оид саъй-ҳаракатларни қўллаб-
қувватлайди, аммо биз шу билан бирга Бирлашган Миллатлар 
Ташкилотининг тафовутларни бартараф этишга кўмаклашиш 
борасидаги саъй-ҳаракатларини   ҳам қўллаб-қувватлаймиз. Биз 
ушбу мамлакатлар вакиллари билан алоҳида-алоҳида икки то-
монлама музокаралар ўтказиб, уларни бир-бирининг хавотир-
ларига қулоқ солишга ва ушбу муҳим масалаларни ҳал этишга 

кўндиришга ҳаракат қилдик, чунки, менинг фикримча,  икка-
ла томоннинг ҳам хавотирлари ўринли,  улар иккала мамлакат 
халқи манфаатларидан келиб чиққан ҳолда ҳал этилиши муҳим 
аҳамиятга эга. 

САВОЛ: (Таржимон орқали) Ушбу савол CASA-1000 (Марказий 
Осиё-Жанубий Осиё, Тожикистон ва Қирғизистондан Жанубий 
Осиё мамлакатларига электр қуввати етказиб бериш) лойиҳасига 
тегишли. Жаҳон банки ушбу лойиҳа устида қизғин иш олиб  бо-
раётганидан хабаримиз бор, бироқ банк ходимларининг айтиши-
ча, Роғун ГЭС қурилмаса, бу лойиҳани амалга оширишдан фойда 
бўлмайди, ГЭС қурилмаса, унинг келажаги йўқ, дейишмоқда. 
Уларнинг асосий фикри шу. CASA-1000 Америка Қўшма Штат-
лари учун ҳам фойдали эканини биламиз. Сиз Россия ва Америка 
Қўшма Штатлари сингари буюк давлатларнинг ушбу энергетика 
соҳасидаги курашини қандай баҳолайсиз? Бу – биринчи савол.

ДАВЛАТ КОТИБИ ЁРДАМЧИСИ БЛЕЙК: Аввало, мен ушбу 
масала бўйича Қўшма Штатлар билан Россия ўртасида бирор-
бир кураш бор деган гапга қўшилмайман. Айни пайтда CASA-
1000 лойиҳасининг техник ва иқтисодий жиҳатдан мақсадга 
мувофиқлигини экспертиза қилиш жараёни  давом этмоқда, 
Қўшма Штатлар ўша жараён тугаб, экспертиза натижалари-
ни кўрганимиздан сўнг бир қарорга келади. Шунинг учун мен 
тадқиқот натижаларини кўрмай туриб, CASA-1000 лойиҳаси 
ҳақида гапиришни истамайман. Роғун масаласига келсак, Жаҳон 
банки ушбу лойиҳа юзасидан сейсмик аҳвол ва унинг атроф 
муҳитга таъсир сингари масалаларни ўрганиб чиқиш учун экс-
пертиза олиб бормоқда. Яна бир марта қайтараман, биз учун бун-
дай экспертиза  ўтказилиши муҳим ва мустақил экспертиза на-
тижаларини кутиб қоламиз.

САВОЛ: Бугунги кунда Тожикистонда демократия, инсон 
ҳуқуқлари сингари масалаларга ихтисослашган 2215 та нодавлат 
ташкилоти ва 7 та партия бор. Нега сиз фақат исломий партия 
[эшитилмади]... билан учрашдингиз?

ДАВЛАТ КОТИБИ ЁРДАМЧИСИ БЛЕЙК: Дарҳақиқат, бу мам-
лакатда нодавлат ташкилотлар сони жуда кўп. Мен Тожкистон-
да фаол бўлган нодавлат ташкилотларнинг муҳим бўлаги би-
лан  учрашиш, улар қандай шароитда фаолият юритаётганини 
ўрганиш имкониятидан жуда хурсанд бўлдим. Жаноб Кабирий 
билан учрашишга қарор қилганимнинг сабаби унинг партия-
си яқинда бўлиб ўтган сайловда ҳукумат партиясидан кейинги 
ўринни эгаллаганидир. Яна бир марта такрорлайман, ўз хоҳиши 
билан бузғунчиликдан, диний ва бошқа экстремизмдан воз кечган 
партияларга сиёсий майдон берилиши зарур.  Мен бу гапни жаноб 
Кабирийнинг ўзига ҳам айтдим, у бошлиқ партиянинг муддаоси 
аниқ экани, яъни бузғунчиликдан воз кечгани муҳим аҳамиятга 
эга, унинг ҳеч қандай экстремистик ташкилотлар билан алоқаси 
йўқ.  

САВОЛ: (Таржимон орқали) “Тараф” газетаси журналисти Роғун 
гидроэлектростанцияси қурилиши бўйича CASA-1000 лойиҳаси 
чиндан ҳам мустақилми, деб қизиқяпти. Агар мустақил бўлса, 
Қўшма Штатларнинг ушбу гидроэлектростанция қурилишига 
муносабати қандай?

ДАВЛАТ КОТИБИ ЁРДАМЧИСИ БЛЕЙК: Яна қайтараман, экс-

Давлат котиби ёрдамчиси Роберт Блейк Марказий Осиёдаги 
маслаҳатлашувлар хусусида сўз юритади

пертиза натижаларини кўрмагунча бундай 
индивидуал лойиҳалар ҳақида фикр бил-
диришни истамайман. Сиз тилга олаётган 
бу масала экспертиза қилиш жараёнида 
эътиборга олинишига ишончим комил, 
мутахассислар ушбу мавзуда гапириши 
мумкин бўлган гапларга олдиндан баҳо 
бермоқчи эмасман.  

САВОЛ: (Таржимон орқали) Сиз Аме-
рика Қўшма Штатлари эркин оммавий 
ахборот воситалари эркинлигини қўллаб-
қувватлайди, деб ишонч билан гапирдин-
гиз, лекин яқинда бешта тожик газетаси 
судга тортилди, улар устидан суд бўляпти. 
Агар сиз чиндан ҳам оммавий ахборот во-
ситалари эркинлигини ёқласангиз, ушбу 
ҳолатда нима қилмоқчисиз? Шу масалага 
муносабатингиз қандай?

ДАВЛАТ КОТИБИ ЁРДАМЧИСИ БЛЕЙК: Саволингиз учун 
раҳмат. Сизнингча, биз Тожикистонда ҳам, дунёнинг бошқа мам-
лакатларида оммавий ахборот воситалари эркинлигини қўллаб-
қувватламаяпмиз. Сиз бу ерда кўтарган бешта газета масаласи 
Қўшма Штатлар билан Тожикистон ҳукумати ўртасида муҳокама 
қилинди. Менимча, шунинг ўзи етарли. Бироқ, умуман олганда, 
биз оммавий ахборот воситаларининг, барча оммавий ахборот во-
ситаларининг нафақат Тожикистонда, қолаверса, Марказий Осиё-
нинг бошқа мамлакатларида ва бутун дунёда максимал даражада  
эркин бўлишини истаймиз. 

САВОЛ: Мен профессорман [эшитилмади]. Ўтган йили Фулбрайт 
стипендиясини олиб, бир йил тадқиқот билан шуғулландим. 
Биз билан учрашаётганингизни жуда қадрлайман. Тожикистон-
нинг энергетика лойиҳаси ҳақида савол бермоқчи эдим. Россия 
қатнашиш [эшитилмади] ва ушбу ниятини амалга оширмоқчи, 
шунингдек, Эрон ҳам Тожикистоннинг энергетика лойиҳасида 
иштирок этиш ниятида. АҚШ маъмуриятининг ҳам бирор 
қурилишда [эшитилмади] қатнашиш нияти ёки режаси борми? 
Ташаккур. 

ДАВЛАТ КОТИБИ ЁРДАМЧИСИ БЛЕЙК: Раҳмат. Мен бу са-
волга бир гап билан жавоб бермоқчиман, биз ушбу муҳим масала 
юзасидан ҳали бирор қарорга келганимиз йўқ, аммо гидроэлек-
тростанциялардан олинган электр қуввати экспортининг Тожи-
кистон иқтисодиёти учун улкан аҳамиятга эга эканидан яхши 
хабардормиз. Фақат экспертиза хулосалари, хусусан, CASA-1000 
лойиҳасининг экспертиза хулосалари чиқарилгандан сўнг нима 
иш қилишимиз мумкинлигини  чамалаб кўрамиз. Биз Тожикистон 
иқтисодиётини ранг-баранглаштиришда ва уни ҳозиргидай фақат 
пул кўчирмаларига суяниб қолмайдиган янги даромад манбалари 
билан таъминлашда, келгусида барқарор ривожланиши учун за-
рур бўлган мустаҳкам  пойдевор яратишга ёрдам беришни истай-
миз. Яна шуни ҳам қайд этмоқчиманки, ушбу лойиҳаларнинг ак-
сариятини халқаро тараққиёт банклари, Осиё тараққиёт банки ва 
бошқа банклар молиялаштиради ва албатта Қўшма Штатлар ўша 
банкларнинг энг катта акциядори ва молия манбаидир. Шундай 
қилиб, ҳар қандай ҳолатда ҳам биз молиявий маблағнинг анча-
мунча қисмини ажратамиз, лекин ики томонлама молиялаш маса-
ласини эса экспертиза хулосалари билан танишиб чиққанимиздан 
сўнг чамалаб кўрамиз. Узр, мен бошқа тадбирга кетишим керак ва 
шу ерда гапни тўхтатмоқчиман, лекин имкониятдан фойдаланиб, 

барчангизга раҳмат айтмоқчиман, барчангиз билан суҳбатлашиш 
имкониятидан хурсанд эканимни билдирмоқчиман. Яқин келгу-
сида яна Душанбега келаман, деган ниятдаман. Ташаккур. 

САВОЛ: (Таржимон орқали) Жуда қисқа савол.  Саволни [эши-
тилмади] мухбири беряпти. У АҚШ элчиси бир оз вақт олдин 
мамлакат Ғарбида Миллий ўқув маркази қурилиши бошлани-
шини эълон қилган эди. Ўша қурилишнинг бошланиш вақти 
аниқми? Бу ҳақда аниқ ахборот бера оласизми? 

ДАВЛАТ КОТИБИ ЁРДАМЧИСИ БЛЕЙК: Элчимиз айтган гапга 
қўшимча қила олмайман, аммо Қўшма Штатлар ушбу лойиҳани 
албатта амалга оширади, чунки биз уни  Тожикистондаги те-
гишли хизматлар учун наркотикларга қарши қурашиш бораси-
да ўқув машғулотларини кўпайтиришнинг энг муҳим йўли, деб 
ҳисоблаймиз. Биз Тожикистон ҳукумати билан ушбу муҳим маса-
ла юзасидан ҳамкорликни жуда қадрлаймиз. Барчангизга ташак-
кур. 

РОБЕРТ О. БЛЕЙК
АҚШ Давлат котибининг Жанубий ва Марказий Осиё 

масалалари бўйича ёрдамчиси (2009 й. 26 майидан).
Роберт Блейк Ташқи ишлар маҳкамасининг дипломати-

дир. 
Элчи Блейк Ташқи ишлар маҳкамасига 1985 йили кирган. 

У Американинг Тунис, Жазоир, Нигерия ва Миср элчихо-
наларида хизмат қилган. У пойтахт Вашингтонда, Давлат 
департаментида бир қатор лавозимларда фаолият юритган, 
жумладан, Туркия масалалари бўйича бошқармада етак-
чи мулозим, Давлат котибининг сиёсий масалалар бўйича 
ўринбосари ижроий ёрдамчиси ва ижроий ёрдамчи муо-
вини бўлган. Элчи Блейк 2003-2006 йилларда Нью Дели-
даги (Ҳиндистон) АҚШ дипломатик миссиясида Миссия 
раҳбарининг ўринбосари, 2006-2009 йил ўрталарига қадар 
эса АҚШнинг Шри Ланка ва Мальдивдаги элчиси ва 2009 
йилнинг май ойидан то ҳозиргача Давлат котибининг Жа-
нубий ва Марказий Осиё масалалари бўйича ёрдамчиси 
сифатида фаолият юритиб келмоқда. 

Жаноб Блейк 1980 йили Ҳарвард университетини бити-
риб, бакалавр унвонини олган. 1984 йили эса Жон Ҳопкинс 
номли Илғор Халқаро Тадқиқотлар институтини тамомла-
гач, Халқаро алоқалар бўйича магистр унвонини олган.

АҚШ Давлат котибининг Жанубий ва Марказий Осиё масалалари бўйича ёрдамчиси Роберт Блейк 
9-10 ноябрь кунлари Ўзбекистонга сафар қилди. (АҚШ элчихонаси олган сурат)

Ҳарвард университетининг  Жон Ф.Кеннеди номидаги 
Бошқарув мактаби ўқитувчиси ва коммуникация бўйича кон-
салтинг фирмаси президенти, доктор Мими Госс Ўзбекистонда 
бир ҳафта бўлиб, талабалар, журналистлар ва ҳукумат амал-
дорлари билан “Ахборотнинг жамиятда эркин ҳаракатланиши 
афзалликлари” хусусида суҳбатлар ўтказди. 

Доктор Госс Қозоғистонда амалий семинарлар ўтказгандан 
сўнг бир ҳафта давомида консультация ва тақдимотлар ўтказиш 
учун Ўзбекистонга келди. Бу олиманинг ушбу мамлакатларга 
биринчи сафари эди ва у Марказий Осиё  мамлакатларининг 
маданияти ва меҳмондўстлигидан ғоят мутаассир бўлди. 

Доктор Госс собиқ журналист ва айни пайтда АҚШ ҳукумати 
амалдорларининг маслаҳатчиси сифатида ҳукумат билан 
эркин матбуот ўртасидаги ҳамкорлик ва ўзаро ҳурматнинг 
аҳамиятига ёрқин мисол бўладиган тажрибаларини гапириб 
берди. У барча тақдимотлари чоғида очиқ ва гуллаб-яшнаётган 
жамият ривожида эркин ва мустақил оммавий ахборот во-
ситаларининг аҳамиятини бот-бот таъкидлади ҳамда муайян 
мамлакатнинг иқтисодий ютуқлари билан ахборот воситалари 
сони ўртасида бевосита боғлиқлик мавжудлиги хусусидаги 
Жаҳон банки ва бошқа ташкилотлар тадқиқотларидан мисол-
лар келтирди. 

Доктор Госс сафарини шу йилнинг 18 сентябрь куни Бухоро 
Давлат университетининг талабалари ва ўқитувчилари билан 
учрашишдан бошлади. У Тошкентга келиб бир қанча лекция 
ва тадбирлар  ўтказишдан аввал Бухородаги маҳаллий журна-
листлар билан суҳбат уюштирди. 

Доктор Госс Жаҳон Иқтисодиёти ва дипломатияси универси-
тети, Жаҳон тиллари университети ва яна АҚШ элчихонасида 
талабаларга Қўшма Штатларда ахборот эркинлиги масалалари 
ва раҳбарлик малакаси хусусида гапириб берди. У талабалар 
билан бир қаторда минтақа журналистлари ва ҳукумат амал-
дорлари билан учрашди, Журналистларни қайта тайёрлаш 
маркази, Давлат ва жамият қурилиши академияси, Ўзбекистон 
Алоқа ва ахборотлаштириш агентлиги ва Минтақавий сиёсат 
жамғармасида чиқишлар қилди. 

Доктор Госс аксарият тадбирларда Ўзбекистонни дунёга тани-
тиш учун ОАВдан қандай фойдаланиш хусусида маслаҳатлар 
берар экан, аксарият америкаликлар ушбу мамлакат ҳақида 
жуда кам нарса билишини, Ғарб мамлакатларида Ўзбекистон 
ҳақида тузук маълумот олиш мушкул эканини таассуф билан 
қайд этди. У, шунингдек, матбуот эркинлигини тартибга солиб 
турувчи АҚШ қонунлари ва Интернетнинг дунё журналисти-
касига қандай таъсир этаётгани хусусида сўзлаб берди. 

Талабалар ва мутахассислар доктор Госс билан тақдимотлари 
чоғида мулоқот қилишдан руҳланди,  эришилган натижа эса 
жонли муҳокамалар ва фаол савол-жавоблар бўлди. Унинг са-
фари мулоқот ва алмашув учун қулай имконият эди. Доктор 
Госснинг Ўзбекистонга сафари муваффақиятли кечди ва у бу 
ерга яна келади, деган умиддамиз.

Америкалик коммуникация ва ОАВ эксперти ўзбек журналист-
лари, талабалари ва амалдорлари билан суҳбатлашди

Бухоро Давлат университетидаги тингловчилар доктор М.Госснинг га-
пларини диққат билан эшитяпти. (АҚШ элчихонаси олган сурат)

Доктор Госс Тошкент талабалари билан суҳбатлашди (АҚШ элчихонаси 
олган сурат)

ДОКТОР МИМИ ГОСС
Фалсафа доктори Мими Теннисон Госс коммуникация 

бўйича маслаҳатчи, оммавий ахборот воситалари бўйича 
ўқитувчи ва Ҳарвард университетининг Ҳукумат мактабида 
ўқитувчилик қилаётган собиқ журналистдир. 20 йиллик таж-
рибага эга бўлган Госс хоним давлат хизмати, бизнес, меҳнат, 
нодавлат ташкилотлари ва оммавий ахборот воситалари етак-
чиларини ҳам мамлакат ичида, ҳам чет элларда ўқитиш би-
лан шуғулланади. Унинг мижоз ва талабалари орасида давлат 
бошлиқлари, дипломатлар, сиёсатчилар, ҳарбий амалдорлар, 
корпорациялар ижрочи раҳбарлари, касаба уюшмалари етак-
чилари, нодавлат ташкилот раҳбарлари ва журналистлар бор. 

Доктор Госс “Бостон” журнали, “Менежмент Ревю”, “Бо-
стон Глоуб”, “Ле Нувел Африк Ази”га мақолалар ёзган. У 
“О’Реилли Фактор» ва «Гретер Бостон» телевидениесида 
Эмили Руни билан бирга  шарҳловчи, Ҳарвард Мемориал чер-
ковида таклиф этилувчи воиз  бўлиб ишлади.

У Бостон университетида кино, психология ва маданият 
бўйича фалсафа докторлик, журналистика бўйича  магис-
трлик, Канаданинг Квебек вилоятидаги Монреал шаҳрида 
жойлашган Конкордия университетида бакалаврлик даража-
сини олди. У Германиядаги Ф.Шиллер номидаги университет-
да ҳам таълим олди. Француз ва немис тилларини билади.

Давлат департаменти 2010 йил 25 октябридан 12 ноябригача 
давом этадиган Эдуард Р.Марроу номидаги бешинчи йиллик 
журналистлар дастури доирасида мамлакат пойтахтига  ду-
нёнинг 125 та мамлакатидан келган 150 дан ошиқ чет эллик 
ёш оммавий ахборот воситалари мутахассисларини қутлади. 
Америка журналистикасининг буюк арбобларидан бири но-
мига қўйилган ушбу дастур чет эллик журналистларга аме-
рикалик ҳамкасблари билан фикр алмашиш, Қўшма Штатлар 
ҳақидаги маълумотни асл манбалардан олиш имкониятини 
беради. Журналистлар уч ҳафталик дастур давомида тўққизта 
алоҳида-алоҳида лойиҳаларда иштирок этади. Улар демокра-
тия шароитида эркин матбуотнинг ролини тадқиқ қилади, 
Қўшма Штатларнинг оммавий ахборот воситалари, ижтимо-
ий ва сиёсий тузилмаларини ўрганади, тенгдошлари билан 
бирга профессионал малака ошириш билан шуғулланади ва 
бир халқаро симпозиумда иштирок этади.
 
“Биз эркин матбуот ва журналистика амалиётини ҳар қандай 
муваффақиятга эришаётган жамият учун муҳим унсурлар, 
деб биламиз, – деди Давлат котибининг Халқ дипломатияси 
ва жамоатчилик ишлари бўйича ўринбосари Юдит МакҲейл 
гуруҳга қарата. – Ушбу унсурлар сизларсиз, яъни керакли ма-
лака, ресурсларга эга ва энг аввало, ўқувчи/томошабинларини 
улар муносиб бўлган ва талаб этаётган янгилик билан таъ-
минлаш мажбуриятини   зиммасига олган индивидуал журна-
листларсиз мавжуд бўла олмайди”.  

Дастур 2006 йили бошлангандан бери унда 600 нафардан 
ошиқ журналист иштирок этди. Уларнинг аксарияти Қўшма 
Штатларга биринчи марта келган эди. Дастур чет эллик жур-
налистларга Америка ҳақидаги олдинги қарашлари билан 
ўзлари кашф этадиган воқеликни солиштириб кўриш имкони-
ни беради. У, шунингдек, америкаликлар меҳмонларнинг ма-
данияти, уларнинг Қўшма Штатлар тўғисидаги қарашларини 
яхшироқ тушуниб олишига шароит туғдиради. 

Э.Марроу дастури иштирокчиси бўлган журналистлар жорий 
йилнинг 2 ноябрь куни бўлиб ўтадиган оралиқ сайлов чоғида  
илк марта Америка демократияси қандай амал қилишини ўз 
кўзи билан кўришдай ноёб имкониятга эга бўлади. Улар аме-
рикалик журналистлар билан мулоқот қилади, сайловнинг 
АҚШ матбуотида ёритилишига  гувоҳ бўлади. Қирғизистондан 
келган телепродюсер Аида Қасмалиева America.gov вебсай-

тига маълум қилганидай, “Оддий америкалик сайловчи билан 
суҳбатлашиш қизиқ бўлади. У қандай фикрлайди? Қандай 
овоз беради? Америка телевидениеси сайловни қандай ёри-
тиши мен учун қизиқ”.

Давлат билан хусусий сектор ҳамкорлиги намунаси бўлган 
Марроу дастурини Давлат департаментининг  Таълим ва ма-
даният масалалари бюроси Аспен институти ва Американинг 
етакчи журналистика мактаблари билан бирга “Чет эллик 
меҳмон етакчилиги” дастурининг таркибий қисми сифатида 
ишлаб чиққан эди. Радио ва тележурналистика кашшофла-
ридан бири бўлган Э.Марроу Иккинчи жаҳон урушидаги ку-
тилмаган авиация ҳужумлари ва бомба ёғдирилган пайтларда 
Лондондаги уйлар томидан олиб борган репортажлари, жум-
ладан, уларни жасур лондонликларга қарата “Тунингиз хайр-
ли бўлсин ва омадингизни берсин” деган машҳур хитоб билан 
тугатгани машҳур қилди. Унинг касби янгича йўналишдаги 
“Ҳозироқ кўринг” деган телекўрсатуви ҳамда Американинг 
ХХ аср 50-йилларидаги баъзи энг оғир ижтимоий муаммо-
лари: очлик, қашшоқлик ва маккартизмни ёритиши билан 
суриштирув тележурналистикасининг маънодошига айла-
ниб кетди. Муваффақиятли журналистлик фаолиятидан сўнг 
у Жон Ф.Кеннеди президент бўлган кезлар  АҚШ ахборот  
агентлиги директори бўлди. У халқаро ишларда иштирок 
этиш ва тушуниш муҳим эканига қаттиқ ишонар эди. 

Журналистлар Марроу анъанасини давом эттириб, Аспен 
ўтказган “Журналистиканинг жорий муаммолари” симпозиу-
мида иштирок этиш учун АҚШ Давлат департаментига таш-
риф буюриб, Давлат котибининг сиёсий масалалар бўйича 
ўринбосари Уильям Бёрнснинг маърузасини тинглади; “Ва-
шингтон Пост” ходими Боб Вудворд билан суҳбатлашди; 
етакчи журналистлар ва янги оммавий ахборот воситалари хо-
димлари, жумладан, “Ҳаффингтон Пост” онлайн сиёсий жур-
нали муҳаррири Арианна Ҳаффингтон билан давра суҳбати 
ўтказди. Иштирокчилар, шунингдек, оралиқ сайлов бўйича 
лекциялар, АҚШ Конгрессидаги брифинглар, маҳаллий уни-
верситетлар ва сиёсий тадқиқот ташкилотларида ташқи сиё-
сат таҳлилчилари билан   учрашувларда қатнашди. 

Иштирокчилар АҚШнинг турли штатларида жойлашган ўнта 
журналистика мактабига бориш, демократик жамиятда жур-
налистика амалиёти бўйича қизғин семинарларда қатнашиш 
учун кичик гуруҳларга бўлинади. Улар, шунингдек, Амери-
ка коллежлари ҳудудида яшаб кўради ҳамда журналистика 
соҳасида ўқиётган талабалар билан учрашади.  

Иштирокчилар Америкадаги вақтининг сўнгги ҳафтасида 
Қўшма Штатлардаги оддий халқнинг фуқаролик ва сиёсий 
ҳаёти билан танишиш учун Остин (Техас), Песакола (Фло-
рида), Чарлстон (Жанубий Каролина) ва Портланд (Орегон) 
шаҳарларига боради.  Улар Ватанига қайтиб кетиш олдидан 
улкан оммавий ахборот воситалари нашрлари вакиллари 
билан учрашиш ва АҚШнинг БМТдаги миссиясини зиёрат 
қилиш учун Нью-Йорк шаҳрида қайта бирлашади. 

Кўпроқ маълумот олиш учун Давлат департаментининг  Эду-
ард Р.Марроу дастури вебсайтига киринг: http://exchanges.
state.gov/ivlp/murrow.html.

Давлат департаменти дастури чет эллик журналистларни 
қутлайди

Эдуард Р.Марроу дастурининг рус тилли иштирокчилари Теннесси 
штатидаги Нокс округи мэри Тим Бёрчетт қабулида. 

Вашингтондаги музейда кўргазмага қўйилган ипак матолар-
даги муҳташам нақш ва ёрқин ранглар келаси йили Италия-
нинг Милан шаҳридаги модалар намойиш этиладиган зал 
подиумида пайдо бўлади. Лекин булар асл нусхалардир: XIX 
аср Марказий Осиёсининг  статуси – мақоми рамзларидир. 
Тўқимачилик музейининг “Воҳа ранглари: Марказий Осиё 
ипак матолари” деб номланган янги очилган кўргазмасида 
сўнгги йилларда дунёнинг халқаро мода оламида шуҳрат 
топган етакчи мато коллекцияларидан бири намойиш 
қилинмоқда. Ипак матолар советлардан олдинги даврдаги 
Ўзбекистон ва Тожикистонда оддий ранглар жилосидан кўра 
кўпроқ нарсани англатар эди: у наққош санъати ва бўёқчи 
маҳоратининг юксак ифодаси, қурби етадиган рўзғорларнинг 
амалий қисми, ўсиб бораётган шаҳар иқтисодиётининг муҳим 
маҳсулоти, севган кишигами ёки шоҳгами бериладиган азиз 
ва қимматли совға эди.    

“У ҳаётнинг сиёсий, иқтисодий ва ижтимоий соҳаларини 
ўзаро туташтириб турувчи нарса бўлган”, деди кўргазма ва 
музейнинг “Шарқий яримшар коллекциялари” куратори 
Сумру Белгер Кроди. Ипак матолар машҳурлигининг бир 
сабаби уларни тайёрлаш қийинлигидир. Атлас ва адрас-
нинг энг оғир қисми  тўқишдан олдин уларнинг ипига  ранг 
билан шакл  солиб олиниб, кейин тўқилишидир, матони 
тўқиб бўлганингиздан сўнггина унинг қандай чиққани  кўз 
ўнгингизда намоён бўлади”, деди Кроди. Ҳар бир тутам ип 
ҳар бир бўяш босқичидан олдин дастлабки сариқ, қизил 
ва кўк рангларда уч марта бўялиб, уч марта қуритилиши, 
наққош ипнинг  ўша бўёқ рангини шимиб олмаслиги керак 
бўлган жойларини тугиб қўйиши керак. Шу тариқа кўк рангга 
бўялиши керак бўлган қисм сариқ ва қизил бўёқли идишлар-
га солинганда тугиб қўйилиши лозим; яшил рангга бўялажак 
қисм эса сариқ рангни шимиб олиши, қизил рангли бўёққа 
солинаётганда тугилиши, кўк бўёққа солинаётганда эса бир-
лаштирилиши керак, чунки сариқ ва кўк ранг яшил рангни 
ҳосил қилади. Ипак матолар дунёнинг турли мамлакатларида 
ранг-баранг кўринишларда ишлаб чиқарилган; “ikat” (ипак 
матолар) малай тилидан келиб чиққан бўлиб, “тўқиш” маъно-
сини билдиради. Марказий Осиёда  ипак матоларни тўқишда 

бўялиб, тўқиш дастгоҳи – матонинг арқоғига жойлаштирил-
ган майда  ипак иплардан фойдаланилади. Арқоқнинг ичидан 
ўтказиб, мато тўқиладиган ип  оддий пахтадан бўлиб,  кўзга 
ташланмайди, деди Кроди. Ипак матолар тўқиш усулини 
бошқа жойлардагилар ҳам билади, “аммо Марказий Осиёда  
у бутунлай бошқача, – деди Кроди. – Бу ерда унинг тилло 
рангли, қалин нақшли ёрқин бўёқлари бор. Бундай усулни ду-
нёнинг бошқа бирор жойида кўрмайсиз”. 

Марказий Осиёнинг Шимолий Ипак йўли бўйида жойлаш-
ган кўҳна шаҳарлари ҳашаматли матолар ишлаб чиқариши 
билан машҳур бўлган, деди Кроди. Ипак матоларни “кўплаб 
ишлаб чиқариш Бухорода бошланиб, кейин Самарқандга, ун-
дан сўнгра эса Фарғона водийсига тарқалди, –деди у. – Бу иш 
XIX асрнинг бошларига келиб авж олиб кетди, ХХ асрнинг 
20-30-йилларига келиб, шўролар минтақа устидан назорат 
ўрнатгандан сўнг эса инқирозга учради”. Ипак матоларнинг 
турли-туман нақшлари Кроди учун ўзига хос муаммодир. 
Унинг айтишича, асли келиб чиқиши туркиялик бўлган 
халқаро банкир Мурад Мегалли ушбу коллекцияни йиққан ва 
музейга ҳадя қилган, у ғайриоддий ва ноёб дизайнли мато-
ларни излаб топиш пайида бўлган. “Бундай ажойиб ва янги 
нарсаларни олиб турган яхши, менга ўхшаган олимларга улар 
қаерда ва қачон ишлаб чиқарилганини аниқлаш жуда қийин”, 
деди у. Кўргазмага Мегаллининг 150 та ипак матосининг 60 
дан ортиғи қўйилган. Гарчи ипак матоларларнинг дизайни 
икир-чикиригача пухта ўйланган ва ишлаб чиқариш жараёни 
меҳнатталаб бўлса-да, улардан оддий кийимлар: аёлларнинг 
кўйлаги ва лозими, эркак ва аёлларнинг чопонини тикишда 
фойдаланилган. 

“Атлас ва адрас  жуда ҳашаматли мато эди ва ниҳоятда  ўзига 
хос бўлган, – деди Кроди. – Ҳар бир киши уни сотиб олишни 
истаган, лекин ҳамманинг ҳам имкони бўлмаган, чунки одам 
уни харид қилиш учун маълум бойликка эга бўлиш керак эди, 
бойлигингизга қараб, жавонингизда битта ёки ўнта ипак ма-
толи кийимингиз бўлиши мумкин эди”. Гарчи ипак матолар 
ва улардан тикилган кийим Марказий Осиё – Буюк Ипак йўли 
воҳасининг шаҳарларида тайёрланган бўлса ҳам, уни қишлоқ 
жойлардаги кўчманчилар, шунингдек, ўртаҳол шаҳарликлар 
ҳам кияр эди, деди Кроди.  

ХХ асрда Марказий Осиё ипак матоларининг нуфузи уларни 
ишлаб чиқарган тўқимачилик таназзулига олиб келди. Бироқ 
хусусий устахоналар – баъзан турли этник ва диний гуруҳларга 
мансуб наққошлар, бўёқчилар, тўқувчилар ва тикувчилар – 
Совет Иттифоқининг жамоа идеалларига мослаша олмади. 
“Улар анъанани давом эттиришнинг бир қанча йўлларини си-
наб кўрди, аммо Шўролар режими ҳокимиятга келгач, ипакка 
доимий мижоз ва пули бўлган ўрта синф матоси деб қаралди 
ва ўрта синф вакиллари ўша матони ишлаб чиқариш ва ундан 
фойдаланишга мажбур қилинди”, деди Кроди. 

“Воҳа ранглари” Тўқимачилик музейида 2011 йилнинг 11 
мартигача намойиш этилади. Кродининг айтишича, фақат 
Россиянинг Санкт-Петербург шаҳридаги Кунсткамера му-
зейида бу ердагидан кўпроқ коллекция бор, унда рус подшо-
ларига Марказий Осиё ҳукмдорлари XIX асрда совға қилган 
ҳашаматли матолар бор. 

Тўқимачилик музейи куратори Сумру Белгер Кроди; ипак матолар XIX 
аср Марказий Осиёсида ижтимоий мавқе ва бойлик рамзи сифатида 
муҳим совға ҳисобланган. (Давлат департаментининг фототуҳфаси)

Марказий Осиё ўтмишига жо бўлган кўзни қамаштирувчи 
нақшлар



Марказий Осиёдаги бешта мамлакат: Қозоғистон, Қирғизистон, 
Тожикистон, Туркманистон ва Ўзбекистоннинг чўлдан тоғ 
ўрмонларигача бўлган бой биологик ранг-баранг ландшафти 
кўплаб экосистемаларни ўз ичига олади. Аммо айни чоқда бун-
дай табиий ресурслар  турли-туман одам ва табиат таҳдидлари 
оқибатида хавф остида қолмоқда, деди АҚШ Ўрмон хўжалиги хиз-
мати амалдорлари. Ҳайдаладиган деҳқончилик ерлари ва яйлов-
ларнинг ишдан чиқаётгани қишлоқ жойлардаги иқтисодий ҳаётга 
путур етказиши мумкин. Иқлим ўзгариши оқибатида юзага келган 
сув таъминотидаги пасайишлар кескин тус ола бошлади. Тожики-
стон ва Қирғизистондаги ноқонуний ва ўрнини тўлдирмай ёғоч ва 
ўтин тайёрлаш ўрмонларнинг анча камайиб кетишига олиб келди, 
шунингдек, инсон сабабчи бўлган ёнғинлар қимматли ўрмон ре-
сурслари йўқолишига сабаб бўлди. Марказий Осиё ўрмонларига 
босқинчи турлар ҳам таъсир ўтказмоқда. 

Бунга жавобан, Қўшма Штатлар Ўрмон хўжалиги хизмати АҚШ 
Халқаро тараққиёт агентлиги (ЮСАИД) билан ҳамкорликда жо-
рий йилнинг бошида Марказий Осиё биологик ранг-баранглигини 
экспертизадан ўтказди. Бундан мақсад минтақа экосистемасига 
бўлаётган таҳдидларни аниқлаш, глобал иқлим ўзгаришининг 
Марказий Осиё биологик ранг-баранглигига таъсирини ўрганиш 
ва АҚШнинг минтақага берадиган ташқи ёрдам фаолияти дои-
расига қайси ердаги табиий ресурслар менежментини киритиш 
бўйича таклифлар бериш эди. Киндер America.gov вебсайтига 
берган интервьюсида Марказий Осиё мамлакатлари дуч келаёт-
ган атроф муҳит билан боғлиқ баъзи долзарб муаммоларни ту-
шунтириб берди. Минтақадаги бир тарихий муаммо, деди у, 
ернинг ишдан чиқишидир ва  бу муаммо  Совет Иттифоқининг 
ХХ асрнинг 50-йилларидаги бепоён ғалла етиштириш мақсадида  
Қозоғистондаги  “бўз ерларни ўзлаштириш” лойиҳасига бориб 
тақалади.  У, шунингдек, шўролар даврида Орол денгизига туша-
диган сув қишлоқ хўжалиги ерларини суғориш учун олинганини 
ҳам эслатиб ўтади. Кейинчалик чорвачилик маҳсулотлари ишлаб 
чиқаришининг ўсиши пода боқиладиган яйловларни алмашлашга 
риоя этилмагани билан қўшилиб, уларнинг ишдан чиқишига олиб 
келди ва тупроқ унумдорлигини камайтириб юборди.  Қирғизистон 
ва Тожикистонда ўрмонлар анча-мунча камайиб кетгани учун 
ўрмондан оқилона фойдаланиш муҳим масалага айланиб қолди. 

“Бутун Марказий Осиёда ўрмон қопламаси даражаси паст, аммо бу 
ўрмонлар биологик ранг-баранглиги туфайли жуда ноёбдир, – деди 
Киндер. – Кўплаб мевали ва ёнғоқ дарахтлари ўша ўрмонлардан 
олиб, маданийлаштирилган турлар ҳисобланади”. Масалан, олма-
нинг ёввойи аждоди Қозоғистон ва Қирғизистондан келиб чиққан, 
ёнғоқ ўрмонларини минтақанинг ҳамма жойида учратиш мумкин, 
аммо 300 дан ортиқ мевали ва ёнғоқ дарахтларининг иккита тури-
ни минтақанинг исталган жойидан топса бўлади. Гарчи минтақада 
табиий ресурслардан оқилона фойдаланиш ишига содиқ малакали 
кишилар кўп бўлса-да, деди Киндер, Марказий Осиё мамлакатла-
рида ушбу соҳадаги дастурларни амалга ошириш учун кўпинча 
техник имконият ва молиявий ресурслар етишмайди. Аҳолига бе-
восита таъсир кўрсатувчи янги иш ўринлари яратиш ва иқтисодий 
ривожланиш сингари масалалар устувор аҳамиятга эга бўлган за-
рур эҳтиёжлардир.  АҚШ Ўрмон хўжалиги хизматининг Киндер 
ва бошқа ходимлари 2010 йилнинг март ойида  Қозоғистоннинг 
Олма-ота шаҳри ташқарисида ишлаб, Қирғизистонга ҳам сафар 
қилиб, бутун минтақанинг биологик ранг-баранглигини эксперти-

за қилди. Улар тўрт ҳафта мобайнида мавжуд тадқиқотни қайта 
кўриб чиқди, бир қанча жой ва қўриқхоналарни бориб кўрди, ик-
кала мамлакатнинг давлат идоралари ва нодавлат ташкилотлари 
амалдорлари билан учрашди. Айни чоқда тайёр бўлган экспертиза 
натижаларини ЮСАИД ўрганиб чиқяпти, ўша натижалар агентлик 
Марказий Осиёдаги табиий ресурслардан оқилона фойдаланиш ва 
табиатни муҳофаза қилиш бўйича шуғулланиши мумкин бўлган 
соҳаларни аниқлаш воситаси бўлиб хизмат қилади. Биологик 
ранг-барангликни баҳолаш АҚШ Ўрмон хўжалиги хизмати амал-
га ошираётган ишларнинг биргина жиҳати, холос. Қозоғистонда 
жойлашган, аммо бешта мамлакатда фаолият юритадиган нодав-
лат ташкилоти Марказий Осиё минтақасидаги атроф муҳитни 
муҳофаза қилиш маркази амалдори шу йилнинг апрель ойида 
АҚШ Ўрмон хизматининг Аризонада гидротехник иншоотлардан 
фойдаланишга бағишлаб ўтказилган семинарда иштирок этди. 
Апрель ойида эса ушбу ташкилот ва Қирғизистонда жойлашган 
Марказий Осиё Тоғлар ҳамкорлиги минтақавий нодавлат таш-
килотининг бир нафардан ходими  Калифорнияда бўлиб ўтган 
иқлим ўзгариши ва табиий ресурслардан оқилона фойдаланиш 
бўйича шунга ўхшаш семинарга бориб келди. 

Киндер ва  АҚШ Ўрмон хўжалиги хизматининг яна икки на-
фар амалдори Олма-ота шаҳрида бўлиб ўтган гидротехник ин-
шоотлардан фойдаланиш, табиий ресурслар ва биологик ранг-
барангликдан оқилона фойдаланишда бозор муносабатларига 
асосланган системаларни жорий қилишга бағишланган амалий 
семинарда иштирок этди. Бундай халқаро ҳамкорлик амалий, тех-
ник фойдадан бошқа самара ҳам  беради ва зикр этилган тадбирлар 
сингари муҳим аҳамиятга эга.  1991-2001 йилларда Қозоғистонда 
Тинчлик корпусининг атроф муҳит масалалари бўйича ўқитувчи 
бўлиб ишлаган ва хотини ҳам ўша мамлакатдан бўлган Киндер 
бундай ҳамкорлик натижасида пайдо бўладиган маданиятлараро 
мулоқотнинг аҳамиятига эътибор қаратди. “Мен АҚШ Ўрмон 
хўжалиги хизматининг ходимларини ўз Ватанимдан чет мамлакат-
га унинг маданиятини ўз кўзи билан кўриши, меҳмондўстлигидан 
баҳраманд бўлиши учун олиб келишни яхши кўраман,   – деди у. 
– Бундай алоқалар ўрнатиш ўта муҳимдир”.

АҚШ Ўрмон хўжалиги хизматининг Марказий Осиёдаги дастур-
лари ҳақидаги қўшимча маълумотларни ушбу хизматнинг веб-
сайтидан олиш мумкин: http://www.fs.fed.us/global/globe/europe/
centralasia.htm.

АҚШ Ўрмон хўжалиги хизмати Марказий Осиёдаги биологик 
ранг-барангликни асрашга ёрдамлашмоқда

Зомин Миллий парки Ўзбекистондаги энг кўҳна табиат қўриқхонасидир. 
(http://zapovedniki-cccp.ru нинг фото туҳфаси)

Аксарият ўқувчилар мактабда ўқитиладиган бирор фан-
ни жон-жон деб ўқиса, бошқаси уларни  қийнаб юборади. 
Ўқувчилар ўша фанни чуқур англашга ҳаракат қиляптими ёки 
оғир материални тушунишнинг янги йўлини ахтаряптими? 
Хан академияси ўтилаётган ҳар бир мавзуга  аниқлик кири-
та олади ҳисоби. Калифорнияда истиқомат қилувчи Салман 
Хан видеосабоқларнинг бошланғич арифметикадан алгебра, 
ҳисоб, молия, тарих ва органик кимё сингари кўплаб фан-
ларгача бўлган бепул маълумотлар базасини ўз ичига олув-
чи онлайн синф хонаси – Хан  академиясини ташкил қилди. 
Ўзининг академия вебсайтида ёзишича,  у “ҳамма нарса”ни 
ўқитадиган видеодастурлар яратишни режалаштирмоқда, 
улар Хан академиясини “ҳар бир одам истаган нарсасини  
ўрганиши мумкин бўлган дунёдаги илк бепул, юксак даража-
сидаги виртуал мактаб”га айлантиради.  Тез кунларда “ҳамма 
нарса”ни деярли ҳар бир киши олиши мумкин бўлади. Хан 
академияси сентябрь ойида “Гугл”дан сайтнинг контентини 
дунё кўпчилик гаплашадиган тилларига таржима қилиш учун 
зарур бўлган дастур яратиш мақсадида 2 миллион долларлик 
грант олди. 

“Вақтдан бир оз ютқизяпмиз, лекин биз айни пайтда ман-
дарин (хитой тили шеваси), испан, ҳинди, урду, бенгал, 
рус, француз, португал, япон ва немис тилларига таржима 
қилиш дастури устида иш бошлашни режалаштиряпмиз”, 
деди С.Хан интервьюсида. “Биз кейинги икки йил мобайни-
да илк таржима ишларини йўлга қўямиз ва ўша тиллардан 
бошқаларини ҳам қамраб олишга имкон берадиган жараён-
ни ишга туширишга умид қиляпмиз”, дея қўшимча қилди 
у. Нью-Орлеанда ўқиб улғайган, онаси ҳинд, отаси бенгал 
бўлган С.Хан таржима лойиҳаси ёрдамида Хан академияси-
нинг халқаро қамровини кенгайтириш ниятида. У вебсайт 
Жанубий Осиёда  машҳурлиги туфайли ҳинд тилига таржи-
маларнинг ўзидан 400 миллион ўқувчи баҳраманд бўлиши 
мумкинлигини таъкидлади. “Оиламнинг асли келиб чиқиши 
ўша ердан бўлгани учун Хан академияси Жанубий Осиё, 
айниқса, Бангладешда жуда машҳур бўлиб кетди” – деди 
С.Хан. – Мамлакат фахрланади, мен эса таъзим қиламан. Улар 
ўзининг орасидан чиққан бир киши бошқа одамларга фойда-
си тегаётганидан хурсанд”. С.Ханнинг “Ҳиндустан Таймс”га 

хабар қилишича, Хан академияси вебсайтига кирувчиларнинг 
10 фоизи ҳиндистонликлардир. “Мен бир ҳинд кино юлдузи 
билан адаш эканман, шунга арзийманми, йўқми, билмайман, 
лекин бу менга омад бераётгани аниқ”, дея ҳазил қилди у. 

Ханнинг ўзига тааллуқли бўлмаган машҳурлик мақоми 
мактаби номини доимий электр қуввати бўлмаган олис 
қишлоқларда ҳам ҳаммага танитмоқда. Хан академияси Ка-
лифорнияда жойлашган, қашшоқ мактабларга компьютер-
лар етказиб бериш ва Интернетга чиқиш имконини яратиш 
билан шуғулланадиган   “Уорлд Поссибл” нодавлат ташки-
лоти билан ҳамкорликда Сьерра-Леоне, Эфиопия ва Эква-
дордаги айрим синф хоналарини таълим   материаллари би-
лан таъминламоқда. “Умид қиламизки, кейинги беш-ўн йил 
мобайнида... бошқа нодавлат ташкилотлари технологияни 
такомиллаштириш устида ишлашни давом эттиради, биз эса 
материални уларга берсак бўлди, уларни ўқувчиларга етказиб 
беришнинг энг қулай йўлини излаб топади”, деди С.Хан. 

ВИРТУАЛ МАКТАБ ҚУРИШ 

Шахсан Ханнинг ўзи ўқувчилар учун 1800 дан ортиқ ви-
деоматериал ҳозирлади, ҳар бир  модул 10-20 дақиқа давом 
этади, тушунчаларга ўзи ўқувчиларнинг англаб олишига  ёр-
дам беради, деб ҳисоблайдиган асосий принциплар ва реал 
алоқалардан фойдаланган ҳолда, изоҳ беради, дарс мулоқот 
тарзида ўтади. “Мен ўзим бенасиб қолган йўл билан сабоқ бе-
раман, – деб ёзади у вебсайтида. –  Ушбу видеоматериаллар, 
аввало,  менинг тушунчаларни аниқ ва кенгқамровли тарзда 
ифода қилиб бериш усулимдир”. С.Хан ўзининг ўқитиш усули 
амакиваччасига ёрдам берганини кўргандан сўнг сабоқларини 
видеога ёзиб ола бошлади. Ўша қиз 2004 йили ўрта мактаб 
математикасини ўзлаштиришга қийналиб ётганида С.Хан уни 
узоқдан туриб ўқита бошлади, яъни сабоқларини видеосъёмка 
қилиб, амакиваччаси қулай вақтда очиб кўриши учун “Ютюб” 
(YouTube)  орқали жўнатиб турди. Кейинчалик унинг мате-
матикани яхши ўзлаштириб олгани ва укасининг бошқа ви-
део ўқув дастурларидан фойдалангани С.Ханнинг яна кўплаб 
видеоматериалларни Интернет тармоғига жойлаштиришига 
сабаб бўлди. 2009 йил сентябрида у Хан академияси ишла-
рини юргизиш учун ҳедж – баҳолар кўтарилиши ва тушиши 
билан боғлиқ хатарларни суғурталаш  жамғармаси менежери  
лавозимидан кетди. 

С.Хан ўз вебсайтида “умримнинг охиригача видеоматери-
аллар тайёрлайман” деган режа билан ўқувчилар  томоша 
қилаётган мавзуларини чуқурроқ тушуниб олиши учун би-
лимни оширадиган ўйинлар яратмоқчилигини, ўрганилаётган 
фан  бўйича бир-бирига ёрдам бериш  ва уни муҳокама қилиш 
учун вебсайтдан фойдаланадиган ўрганувчилар жамоасини 
тузмоқчи эканини  ёзади. У физика мактаблари Хан акаде-
миясидан ўз ўқув дастурларида асос сифатида фойдаланиши-
ни истайди. “Биз келгусида одамлар худди бошқалар сингари  
ўқитиш умидидамиз, – деди С.Хан. – Таълим беришдан орт-
тирган яхши тажрибамизни  қайта кўриб чиқяпмиз”.

Хан академияси [http://www.khanacademy.org/] билан «Уорлд 
Поссибл» [http://worldpossible.org/] вебсайтларидан кўпроқ 
маълумот олишингиз мумкин:

Салман Хан Хан академиясини “ҳар бир одам истаган нарсасини  
ўрганиши мумкин бўлган дунёдаги илк бепул, юксак даражадаги вир-
туал мактаб”га айлантириш ниятида. (Хан академияси фототуҳфаси)

Виртуал мактаб АҚШ, Жанубий Осиё ва дунёнинг бошқа мамла-
катлари ўқувчиларига ёрдам бермоқда



Мана сизга ажойиб фикр: бошқалар билан маълумотларни баҳам 
кўриш учун электрон почтадан фойдаланинг! Бу гапни айтишга 
йигирма йилча кеч қолинмадими?  Бунинг, ҳар қандай маълумот-
ни электрон почтангизга илова қилиб жўнатинг, деган оддийгина 
ғояни илгари сураётган “Постероуз” компанияси ҳаммуассиси 
Сачин Агарвалга дахли йўқ. Ҳа-ҳа, шундай. Қолган иш – сизга 
вебсайт ёки шахсий блог очиб беришни “Постероуз”нинг ўзи 
бажаради. 

АҚШда жойлашган “Инк.” бизнес журнали июль ойида 
С.Агарвал “Постероуз” компаниясини ўзи “30 га етмаган 30 
киши” деб атаган энг зўр ёш тадбиркорлар қаторига киритди. 
Улардан тўрт нафарининг асли келиб чиқиши Жанубий Осиёлик 
бўлган кишилар эди. Қолганлари эса Анапатадаги турли ишлар-
га ёллаш фирмаси муассиси Ушма Гарг, “Фосквейр” геолока-
ция (Интернетдан фойдаланувчининг жуғрофий жойлашувини 
аниқлаш) ва  ижтимоий тармоқ амалий дастурининг ҳаммуассиси 
Навин Селвадурай ҳамда мобиль телефонларнинг штрих-кодини 
ўқий оладиган ва смартфоннинг энг замонавий иловаларидан 
бири бўлган “РедЛейзер”ни ишлаб чиққан “Оксипитал” компа-

нияси ҳаммуассиси Викас Реддидир. Юксак технология истисно 
қилинса, тўрталаси ҳам ижтимоий тармоққа дахлдор экани маъ-
лум бўлади, “Инк.”журнали уларни айнан шунинг учун танлаб 
олган эди. Редди, Гарг, Селвадурай ёки Агарвал ким эканини 
билмоқчи бўлсангиз, онлайн блоглар дунёси, “Фейсбук”, “Твит-
тер”, мобиль телефон иловалари, ҳатто “ЮТюб” видеоматери-
алларига мурожаат қилишингиз керак бўлади. Уларнинг иши ва 
ижтимоий ҳаёти худди ўзлари мансуб авлод вакиллариники син-
гари  тезкор ва доимий ривожланиб бораётган онлайн жамоалар 
орасида кўринмай кетади. 

СЕЛВАДУРАЙ ВА “ФОСКВЕЙР”
У ердаги энг замонавий юксак технология бозори “геолокация” 
ёки муайян ҳудуд билан боғлиқ ижтимоий тармоқ, Нью-Йорк 
шаҳрида жойлашган “Фосквейр” компанияси эса ўша бозор-
нинг қоқ марказида бўлса ажаб эмас. “Фосквейр” ҳозирги мо-
биль алоқа жиҳозлари авлодида мавжуд бўлган “Глобал навига-
ция системаси”ни ишлатади  ва фойдаланувчиларга дўстларига 
қаерда эканини маълум қилиш, дўконлар, ресторанлар ва бошқа   
томошабоп жойлар ҳақида фикр билдириш имконини беради. 

“Фосквейр” 2009 йили ташкил этилгандан бери жуда тез ривож-
ланди, аксарият таҳлилчилар уни янги “Твиттер” деб атай бош-
лади.  Июль ойида “Фосквейр” обуначилари сони 2 миллионга 
етди – апрель ойидан бери икки марта ошди – компания обуначи-
лар сони ҳафтасига 100 минг кишига оша борди, деб ёзди “Инк.” 
журнали. Компания 20 миллион долларлик венчур сармоясини 
ҳам жалб қилди. Н.Селвадурай Ҳиндистоннинг Ченнай шаҳрида 
муҳандислар оиласида туғилди; у саккиз яшарлигида онаси ва 
кема муҳандиси бўлган отаси билан улкан юк кемасида саккиз 
ой саёҳат қилди, бу отасининг пенсияга чиқиши олдидан энг 
сўнгги сузиши эди. Н.Селвадурай Қўшма Штатларга 1991 йили 
келиб, компьютер фани бўйича илмий даражалар олишга эриш-
ди ва 2006 йили АҚШ фуқаролигини олди. У мактабни битир-
гандан сўнг “Фосквейр”ни ташкил қилишдан олдин Нью-Йорк 
шаҳрида “Сони Мюзик” компаниясида мобиль телефонларнинг 
иловалари устида иш олиб бораётган дўстлари қаторига келиб 
қўшилди. “Ҳеч биримиз ҳозирги мавқеимизга эришишимизни 
кутмаган эдик, – деди Н.Селвадурай. У тез келган омад мижоз-
ларга хизмат кўрсатишни кенгайтиришдан тортиб, оддий устувор 
йўналишларни белгилаб олишгача бўлган улкан муаммоларни 
келтириб чиқарди. – Қўлимизда ғояларга тўлиб-тошган ноутбу-
кларимиз бор, бироқ муҳандисларимизга ишни давом эттириши 
учун улардан қай бирини  беришни ҳал қилиб олишимиз керак 
бўлади”.

АГАРВАЛ ВА “ПОСТЕРОУЗ”
Электрон почта ҳаяжонга солувчи мобиль телефон технологияси 
билан бир қаторга қўйилганда абгор бўлиб туюлиши аниқ, бироқ 
Агарвал ўз блогида ёзганидек, “Электрон почта энг кучли, тез 
мослашувчан, очиқ ва эркин хабар узатиш платформасидир”. 
Агарвал Британияда туғилди, аммо Калифорнияда ўсиб улғайди, 
ўша ерда “менга ҳиндларга хос, доктор бўласан, деган босим 
ўтказила бошлади”, дейди у. У Калифорния штатининг Рало Алто 
шаҳридаги Стэнфорд университетининг тиббиёт бўйича тайёр-
лов курси талабалигига ҳужжат  топширди, аммо ўшанда ком-
пьютерлар билан дастурий таъминот яратиш кўнглига ёқадиган 
иш эканини англаб етди. У 2002 йили университетни битирган-
дан сўнг 2008 йили дастурий таъминот муҳандиси  Гэри Тан би-
лан бирга “Постероуз” компаниясини ташкил этгунга қадар олти 
йил мобайнида “Эппл” корпорациясида меҳнат қилди. 

“Постероуз”нинг жозибаси оддийлигида. Сиз матн, сурат ва 
видеоматериалларни бирор керакли шаклга солмай жўнатасиз. 
“Постероуз” ҳам маълумотларингизни “Фейсбук” сингари  иж-
тимоий тармоқ хизматларига автоматик тарзда йўллайди. Сан-
Францискода жойлашган “Постероуз” катта эътибор қозонди. 
Компания 5 миллион долларлик венчур сармоясини жалб қилди, 
ҳар ойда 20-25 фоиз ўсиб боряпти. Бу ҳақда саноатни  кузатиб 
борадиган “ТекКранч” фирмаси хабар қилди.  Агарвал беш йил 
олдинга назар ташлар экан, “Постероуз” билан бирга қолиши ёки 
бошқа бирор Интернет нашри компаниясига ўтиб кетиши мум-
кинлигини айтади. “Мен муаммоларимни ҳал қилиш учун дасту-
рий таъминот яратишни ёқтираман, – дейди у. – Лекин ҳар куни 
ўзим фойдаланадиган нарса яратиш-яратмасликнинг аҳамияти 
йўқ. Бу ўз ишингни жондан яхши кўриш демакдир”.

“Постероуз” [https://posterous.com/] ва “Фосквейр” [http://
foursquare.com/]  ҳақида қўшимча маълумот уларнинг вебсайт-
ларида бор. 

Асли  Жанубий Осиёлик бўлган тадбиркорлар янги онлайн ком-
панияларни ишга туширмоқда

“Фосквейр”нинг дастури Сан-Франциско шаҳридаги  “Старбакс”нинг ол-
дида Ай-фонда намойиш этилмоқда. “Фосквейр” янги барда ёки шу яқин 
атрофдаги жониворлар сотиладиган дўконда эканингизни дўстларингизга 
хабар қилишингизга имкон беради. (© “Ассошиэйтед Пресс” сурати)

Доктор Алишер Обиджонов тиришқоқлик билан ўқиган 
сиёсий фалсафа ўқув дастури Совет Иттифоқи инқирозга 
юз тутгандан сўнг кераксиз бўлиб қолганини кўргач, ушбу 
соҳа классикаси билан шуғулланишга қарор қилди. Шунда 
у аксарият матнларнинг на русча ва на ўзбекчага таржима-
си борлигини, мабодо, Платон ёки Монтескьё асарларини 
ўқимоқчи бўлса, бошқа тилларни ўрганиши кераклигини  ан-
глаб етди. А.Обиджнов Ўзбекистон Миллий университетида 
сиёсий назария ва фуқаролик жамияти бўйича доцентлик ва-
зифасига қўшимча равишда  бир йил инглиз тилини ўрганди 
ҳамда бирорта АҚШ университетида тадқиқот ўтказиш учун 
“Ёш ўқитувчилар малакасини ошириш” дастурида (JFDP) 
қатнашиш синовидан  муваффақиятли ўтди. 

“Ёш ўқитувчилар малакасини ошириш” дастурини 1994 
йили АҚШ Давлат департаментининг Қўшма Штатлар ах-
борот агентлиги (ҳозирги кунда Таълим ва маданий маса-
лалар бюроси) ташкил этган эди. У Евросиё ва Европада-
ги олий таълим муассасаларига кенгайиш, янги ресурс ва 
қарашлардан фойдаланиш имконига эга бўлиш, Ғарб билан 
илмий тармоқ яратишга мўлжалланган. Уни 1998 йилдан бери 
ўттиздан ошиқ таълим алмашуви ва ўқув дастурига мутасад-
дилик қиладиган Американинг Халқаро таълим кенгашлари 
бошқариб келади. Минтақадаги АҚШ элчихоналари ёрдам 
берадиган “Ёш ўқитувчилар малакасини ошириш” дастурида 
маҳаллий институтларнинг малакали ўқитувчилари дарслар-
ни таҳлил қилади, тадқиқот ва ўқитиш борасида устоз про-
фессор билан бирга ишлайди, Америка университетларининг 
фаолият кўрсатишига эш бўладиган тафсилотларни кузатади. 
Улар ўз институтига қайтиб келгандан сўнг ҳозир бир семес-

трдан иборат бўлган дастур доирасида ўрганган янги усул ва 
материалларни жорий қила бошлайди.

Ҳар бир иштирокчи дастурда алоҳида тажриба орттиради. 
2002-2003 йилларда Жорж Вашингтон университетида иш-
лаган ва пойтахтда бир вақтнинг ўзида иккита жойда ама-
лиёт ўтаган доктор А.Обиджоновдан фарқли ўлароқ, док-
тор Дилмурод Расулев ўша университетнинг Ижтимоий ва 
ташкилий ишларни ўрганиш бўйича тадқиқот дастурида 
беш ой шуғулланди. “Беш ой жуда кам”, деди мувозанатни 
моделлаштириш ва тижорат бўйича эксперт, бироқ у олтита 
ўқув курсига қатнаш ва учта курсни ўқитишга кўмаклашиш, 
конференцияларда иштирок этгани сабабли жуда банд бўлди, 
кўнгли ҳам тўлди. Унинг учун тураржой топиш, эҳтиёжлар 
учун пул тўлаш ва рус тилида сўзлашувчилар билан тўла 
уйда инглиз тилини пухта ўрганиш дастурнинг энг муш-
кул жиҳатлари  бўлди. “Европада яшаш яхши, аммо Қўшма 
Штатларда таълим ва илм имкониятлари кўпроқ”, деди у 
ва тажрибасини имкониятдан кўпроқ фойдаланиб қолишга 
ишлатди. Доктор Д.Расулев Ўзбекистонга қайтиб келганига 
тўрт йил бўлганига қарамасдан Давлат иқтисодиёт универси-
тетида микроиқтисодиёт ва моделлаштириш бўйича магис-
трлик курсини ташкил этди. У ўзи “ўқитиш учун мукаммал 
қулайликлар” деб атаган ғояларни Жорж Вашингтон универ-
ситетида ўргангани ва Тошкент Давлат Иқтисодиёт универ-
ситетида ўзининг меъморчилик ва ўқув лойиҳасини яратгани 
энг эсда қоларли жиҳатлар бўлди. Бугунги кунда универси-

тетнинг 300 та бир-бири билан тармоқ орқали боғланган ком-
пьютерли иш ўрни ҳамда 24 та замонавий асбоб ва ускуналар 
билан жиҳозланган аудиторияси бор.  Д.Расулев буни АҚШда 
ўрганган эди. 

Делавэр университетида кўпроқ қолсам бўлар экан, деган яна 
бир иқтисодиёт бўйича профессор, доктор Жамшид Норматов-
дир. У айни пайтда Жаҳон иқтисодиёти ва дипломатияси уни-
верситетида дарс беради.  А.Обиджонов ўз оиласи, Д.Расулев 
эса Сербия, кейинчалик Ўзбекистондан борган ҳамкасблари 
билан бирга яшаган бўлса, Ж.Норматов ўзини талабгорлик 

Ёш ўқитувчиларнинг малакасини ошириш дастури битирувчилари 
АҚШ университетларидан олган таассуротларини сўзлаб берди

JFDP битирувчиси Рустам Сулаймонов Чикаго марказида. 2010 йил 
апрель.(Р.Сулаймонов тақдим этган сурат)

Жамшид Норматов (ўнгда) Делавэр университетида дастур 
мувофиқлаштирувчиси Сол Ҳоффман билан учрашмоқда. (Жамшид 
Норматовнинг фототуҳфаси)



билан меҳмон қилган ёш америкалик эр-хотин оиласида 
турди. Иқтисодиёт факультети кафедраси профессори Сол 
Ҳоффман унинг дастур мувофиқлаштирувчиси бўлиб ишла-
ди ҳамда тураржой топишига ва Нью-Йорк шаҳрида бўлиб 
ўтган бир конференцияда иштирок этишига кўмаклашди. 
Ҳатто уни университетдан кимдир Филадельфия аэропортида 
кутиб олиб, Делавэр штатидаги Ньюарк шаҳригача машинада 
олиб кетган экан. “Мен одамларнинг дўстона муносабатидан 
ҳайрон бўлдим”, деди доктор Ж.Норматов. Унинг таъкид-
лашича, кўпчилик одамлар эшикларини қулфламас экан, 
ёмғирли, қорли кунларда қўшнилар, тасодифий йўловчилар 
университетга уни бепул элтиб қўйибди, ҳатто Чикаго 
шаҳридаги божхона амалдори  кулиб туриб, Америкага хуш 
келибсиз, деб айтган экан. Беш ойдан ҳам камроқ Америкада 
бўлганига, иқтисодиётнинг турли соҳаларига оид учта курсга 
қатнаганига, профессорлар билан учрашганига, бирга дарс 
берганига ва Ўзбекистон иқтисодиётидан лекция ўқиганига 
қарамай, Ж.Норматов Нью-Йорк шаҳридаги конференцияда 
қатнашиш, Вашингтон шаҳрини зиёрат қилиш ва ҳатто Пен-
сильвания штатидаги Амиш қишлоғини бориб кўришга вақт 
топа олди. Ўзининг айтишича, бу унинг Америкада яшаган 
пайтидаги энг эсда қоларли воқеа бўлди. 

“Мен дастур ҳақида унда қатнашган бир ҳамкасбимдан 
эшитган эдим”, – деди Ж.Норматов ва ўзи ҳам Тошкентдаги 
ҳамкасб профессорларга дастурни тавсия қилди. У, шунинг-
дек, ўз курсига кўпроқ талабаларни жалб қилиш ҳамда гуруҳ 
бўлиб ишлаш ва шахсий истеъдодни рағбатлантириш учун 
янги ўқитиш усулларини қўлламоқда.  – “Муваффақиятга 
эришишимга ишонаман ва энди ишимга кўпроқ вақт сарф-
лаяпман”. Тошкент шаҳридаги Вестминстер халқаро универ-
ситети профессори, доктор Рустам Сулаймонов ҳам амери-
каликлар билан бирга яшаш ва мамлакатнинг фақат одатдаги 
қирғоқ бўйида жойлашган йирик шаҳарларидан бошқа жой-
ларини ҳам кўришдай ажойиб имкониятга эга бўлди. У ик-
кита конференцияда қатнашди, халқаро жамоатчилик билан 
алоқалар уюшмасига аъзо бўлди ва Индиана штатининг Блу-
мингтон шаҳрининг Индиана университетидаги олтита кур-
сга қатнади.  “Америкадаги қишлоқ жойга биринчи марта бо-
ришим эди”, деди у буни илгари Нью-Йоркка қилган сафари 
билан таққослар экан ва, жуда зўр бўлди, дея қўшимча қилиб 
қўйди. 

Унинг “Ёш ўқитувчилар малакасини ошириш” дастурининг 
яна бир кутилмаган жиҳати Индиана университетининг Ички 
Осиё ва Урал миллий ресурс марказида ўтказган вақти бўлди. 
Р.Сулаймонов у ерда Евросиё тадқиқотлари бўйича асосий 
марказлардан бирида таълим олаётган Марказий Осиёдан бор-
ган жуда кўп олимларни учратди. “Мен Америка ҳақида ҳам, 
Марказий Осиё ҳақида ҳам кўп нарсаларни ўргандим”, деди 
у ушбу минтақадан борган янги дўстлари ва ўзи иштирок эт-
ган конференцияларни назарда тутар экан. У, Марказий Осиё 
ҳақида кўп нарса билган ва унга қизиқаётган америкалик та-
лабалар кўплигини кўриб, ҳайрон қолдим, деди. Ушбу дастур-
да иштирок этган кишиларни, турли-туман тажриба орттирга-
нига қарамай, Ватанига қайтиб келганидан сўнг Ўзбекистон 
таълимига қўшаётган ҳиссаси ва мезбон университети би-
лан алоқаларни узмаётгани бирлаштириб туради. Доктор 
Р.Сулаймонов Тошкентга қайтиб келганидан сўнг икки-уч ой 
ўтиб, минтақадаги профессорларга ўқув симпозиуми ўтказиш 
учун “Ёш ўқитувчилар малакасини ошириш” дастури гранти-
ни олишга муваффақ бўлди, у айни пайтда профессор Ми-

хаил Алексеев раҳбарлигида тадқиқотини давом эттириш  
устида ишлаяпти. Доктор Д.Расулев ўз университетидаги 
барча аудиторияларни лойиҳалаштиришга муваффақ бўлди, 
бунда Қўшма Штатларнинг ўқув режасидан фойдаланди, мо-
лиявий буҳрон бўйича илмий маъруза тайёрлаб, Македонияга 
жўнатгандан сўнг яқинда у ерда бўлиб ўтажак конференцияга 
таклиф этилди. Доктор Ж.Норматов ўқув усулларини кескин 
ўзгартирди ва ўз фаолият уфқларини кенгайтириш учун янги 
имкониятлар қидиряпти. Айни пайтда доктор А.Обиджонов 
фуқаролик жамияти назариялари бўйича янги курс ташкил 
қилди ва устози, доктор Стюарт Амплби билан ҳамкорлик 
қилиш учун  2004, 2005 йилларда Жорж Вашингтон уни-
верситетига бориб келди. У ҳам ўз навбатида лекция ўқиш 
ва талабаларга ёрдам бериш учун икки марта Ўзбекистонга 
келиб кетди. А.Обиджонов ҳам Ҳарвард, Вашингтон универ-
ситети (Сиэтл шаҳри) ва Жонс Ҳопкинс университиети билан 
алоқаларни кучайтирди ва ўша ёқда бўлган пайтида АҚШ 
пойтахтидаги стипендия ва тадқиқот имкониятларидан тўла 
фойдаланди. У Фулбрайт стипендиясини олган олим сифа-
тида 2009-2010 йиллари Жонс Ҳопкинс университетининг 
Марказий Осиё ва Кавказ  институтида бўлди ва минтақадаги 
фуқаролик жамияти масалаларини тадқиқ қилди. У жуда кўп 
ғояларни эгаллади ва  “Ёш ўқитувчилар малакасини ошириш” 
дастури “кўзни очувчи тажриба” бўлганини айтди. 

Кимки АҚШ элчихонаси орқали амалга оширилаётган “Ёш 
ўқитувчилар малакасини ошириш” дастури ёки бошқа таъ-
лим алмашинуви бўйича маълумот олишга қизиқса, “Ёш 
ўқитувчилар малакасини ошириш” дастури вебсайти www.
jfdp.org ёки тафсилотлар, талаблар ва ҳужжатларни топши-
риш муддати бўйича элчихона вебсайти http://uzbekistan.
usembassy.gov/exchanges/ га кириб кўриши мумкин. 

Жамшид Норматов Делавэр университетида тадқиқот олиб борган кезлар 
курсларда фаол қатнашмоқда. (Жамшид Норматовнинг фототуҳфаси)

Президентнинг ОИТС оқибатларини енгиллатиш бўйича 
фавқулодда режаси (PEPFAR) эълон қилингандан сўнг орадан, 
тахминан, етти йилча вақт ўтиб,  ушбу дастур Одам иммуни-
тети танқислиги вируси/Орттирилган иммунитет танқислиги 
синдромининг (ОИТВ/ОИТС) олдини олиш ва даволаш иши-
га  “фавқулодда таъсир” кўрсатмоқда, маълумотлар 2009 йил 
охиригача 2.5 миллиондан ошиқ киши бевосита унинг кўмаги 
билан даволанганини кўрсатмоқда, деди АҚШнинг Глобал 
ОИТС мувофиқлаштирувчиси ва  PEPFAR маъмури, доктор 
Эрик Гусби. Қўшма Штатлар PEPFAR орқали ҳамда ОИТВ/
ОИТС, сил ва безгакка қарши кураш глобал жамғармасига 
берган маблағлари билан бирга  ОИТВ/ОИТСга қарши кураш 
учун жами 32 миллиард доллар ажратди. 

Э.Гусби 10 ноябрь куни Вашингтон шаҳрида журналистлар 
билан суҳбат ўтказар экан, “PEPFAR битта касалликни даво-
лаш учун кўп миқдорда маблағ ажратилиши берган  натижа 
бизнинг глобал соғлиқни сақлаш ҳақидаги қарашларимизни 
ўзгартириб юборди”, деди. Айни пайтда 30 дан ортиқ мамла-
катда амалга оширилаётган дастурнинг кор қилиши ва сама-
радорлиги ортиб бормоқда, ҳар ойда 60 мингдан ошиқ киши  
ретровирусга қарши даволанмоқда, касалликнинг олдини 
олиш ва даволаш ишлари кенгайтирилмоқда. Ҳар бир мам-
лакат ОИТВ юқтирган кишиларни ва ушбу хасталик аҳолиси 
орасида қандай ёйилаётганини кузатиб бормоқда ва бу маълу-
мотлар PEPFARга касалликнинг олдини олиш дастурларини, 
шунингдек, зарур бўлган ҳолларда махсус қараш ва даволаш 
хизматларини қаерга жойлаштириш хусусида қарор қабул 
қилишда ёрдам беради. 

Э.Гусби, дунёдаги ОИТВ/ОИТСнинг олдини олиш ва унга 
қарши кураш учун ажратилаётган жами маблағнинг 60 фоизи 
Қўшма Штатлар ҳиссасига тўғри келяпти, бошқа мамлакатлар 
ҳам ёрдамини кўпайтириши зарур, деб айтди. “Сайёрадаги 
барча мамлакатлардан, жумладан,  биз иш олиб бораётган мам-
лакатлардан ёрдам сўрамай туриб... якка ўзимиз муваффақият 
қозонишимиз қийин”, деди у.  Бошқа мамлакатлар АҚШнинг 
саъй-ҳаракатларига бош қўшиши ҳамда бу ишни аниқ ва да-
вомли тарзда қилиши керак. “Биз ушбу муаммони бартараф 

қилиш учун курашамиз деб айтишга тайёрмиз”. ОИТВ/ОИТС 
билан оғриганлар сонини қисқартириш ҳар бир мамлакатнинг 
кенг миқёсли хавфсизлиги ва барқарорлигига ҳисса бўлиб 
қўшилади. Асосан, 15-50 ёшдаги кишилар бу касалликка ча-
линади, айни пайтда ушбу ёшдаги кишилар мамлакат иш ку-
чининг асосини ташкил қилади. Унинг айтишича, бу касаллик 
пулдор, ҳаракатчан ва кўпинча маълумотли кишилар”, жум-
ладан, докторлар, ҳуқушунослар ва ўқитувчиларга шикаст 
етказади. “Жамиятда ушбу қатламнинг етишмаслиги... улкан 
беқарорлаштирувчи кучдир ва қуролли террорчилик фаолияти 
урчиб кетишига имкон туғдириб беради”, деди Э.Гусби.

PEPFAR ОИТВ/ОИТСга қарши курашда олдинги фавқулодда 
ҳолатларга эътибор қаратишдан “барқарор ва узоқ муддатли 
чоралар кўриш”га ўтиш йўлларини қидирмоқда. “Биз кам  
одам ва кам маблағ эвазига кўп нарсани амалга оширяпмиз”, 
деди у. Масалан, деди Э.Гусби, янги тадқиқот эркаклар-
ни хатна қилдириш фойдали эканини ва у ОИТВ юқтириш 
ҳолатларини 64 фоиз камайтиришини кўрсатди. Бундай опе-
рация йўли билан инфекцияни тез юқтирадиган  ҳужайралар 
қопламаси олиб ташланади, дея тушунтириш берди у, PEPFAR 
маълумотлари 2025 йилгача 15 ёшдан 50 ёшгача бўлган эрка-
кларни хатна қилишни кўпайтириш, шунингдек, чақалоқларни 
туғилган жойида хатна қилиш дастурларини амалга ошириш 
йўли билан 4.2 миллион кишининг ОИТВ юқтириши олдини 
олиш мумкин эканини кўрсатди. Хатна қилинган эркакларда 
ҳам инфекция юқтириш хавфи сақланиб қолади, деди у, аммо 
касаллик дамининг қирқилиши “вакцина аҳоли танасига кир-
ганини” ва   инфекциялар миқдори камайганини кўрсатади. 

PEPFAR, шунингдек, 2014 йилгача касалликни аниқлашнинг 
мамлакат даражасидаги қамровини 80 фоизга етказиш 
билан онадан болага юқиши олдини олишни тезлашти-
риш ҳамда ҳомиладор аёллар профилактикаси ва даволаш 
қамровини 85 фоизга етказишни режалаштиряпти, деди у. 
Умумий дорилардан ҳамманинг фойдаланиш имконияти пай-
до бўлгани ҳам ҳар бир беморни ўртача даволаш харажати-
ни, тахминан, 435 долларгача пасайтиришга ёрдам берди.  
 
Э.Гусбининг айтишича, ОИТС, сил ва безгакка қарши кураш 
бўйича Глобал жамғарма  дори-дармон сотиб олишга бош-қош 
бўлиб, харидни кўпайтирса, транспорт харажатлари камайса, 
камроқ дозали янги дорилар ишлаб чиқарилса ва бошқа инно-
вациялар жорий этилса, ушбу кўрсаткични янада пасайтириш 
мумкин.

PEPFAR, шунингдек, бошқа юқумли касалликларни даво-
лаш ва олдини олиш, шунингдек, она ва бола саломатли-
гини қўллаб-қувватлаш, тоза сув таъминотини яхшилашга 
қаратилган АҚШ Глобал саломатлик ташаббуси ёрдамида хиз-
матларини кенгайтиради.  Бу, деди у, бутун АҚШ ҳудудидаги 
саломатликни қўллаб-қувватлаш самарадорлигини оширади. 
PEPFAR “кўпинча доимо шай ҳолатида турган энг кучли ёр-
дам системасидир”, деди у. Масалан, шу йилнинг 12 январида 
рўй берган зилзила оқибатида Ҳаити вайрон бўлганида “биз-
нинг клиник системамиз ва ўша клиникалардаги таъминот-
чиларимиз дастлаб ўн куннинг нари-берисида илк  ва асосий 
ёрдамга келган кишилар бўлди. Қўлимиздаги ресурслар ўша 
илк ёрдам харажатларини қоплади”.

PEPFAR ОИТ/ОИТСга қарши курашда юксак самарали эканини 
кўрсатмоқда

Жанубий Африкадаги бир лабораторияда текширилаётган қон хаража-
тининг бир қисмини PEPFAR қоплади. 2004-2009 йилларда 2.5 милли-
он киши PEPFARнинг ОИТВ/ОИТСга чалинганларни даволаш фаолия-
тидан наф кўрди. (© “Ассошиэйтед Пресс” сурати) 

Полиомиелитни глобал даражада йўқотса бўлади, лекин бу 
халқаро даражадаги масъулиятли муносабат, ҳамкорлик ва 
жамоаларнинг иштирокини талаб этади, деди АҚШнинг 
махсус вакили Рашад Ҳусайн. “Биз ушбу касаллик йўқолиб 
бораётган ва устуворликлар  рақобатлашаётган шароитда 
қатъиятни рағбатлантиришимиз, сиёсий ва техник эътибор-
ни янгилашимиз, молиявий ва манфаатдор донорлар сонини 
– узоқ йиллардан бери шу ишга маблағ ажратиб келаётган 
мамлакатлар билан чекланиб қолмай – шошилинч равишда   
кўпайтиришимиз зарур, уларнинг баъзилари ҳозирги кун-
да олдинги кўмак миқдорини камайтирмаслик масаласида 
қийналиб қолаётган бўлиши ҳам мумкин”, деди Р.Ҳусайн 27 
сентябрь куни Нью-Йорк шаҳрида полиомиелитни йўқотишга 
бағишлаб ўтказилган конференцияда. Қўшма Штатлар билан 
Ислом конференцияси ташкилоти (ИКТ) “Душанбедан Да-
каргача: ИКТга аъзо мамлакатларда полиомиелитни йўқотиш 

учун инновацион ҳамкорлик” деб номланган давра суҳбатига 
мезбонлик қилди. Ушбу тадбир ЮНИСЕФнинг Нью-Йорк 
шаҳридаги бош қароргоҳида бўлиб ўтди. АҚШнинг ИКТдаги 
махсус вакили Р.Ҳусайн, АҚШнинг ИКТ билан ҳамкорлиги 
полиомиелитни глобал миқёсда йўқотиш  борасидаги саъй-
ҳаракатларга янги туртки бўлиб хизмат қилади ҳамда Қўшма 
Штатларнинг мусулмон жамоалари билан умумий ташвиш 
туғдираётган масалалар  бўйича ҳамкорлигини кучайтиришда 
қўшимча фойда беради, деди.

Президент Б.Обама 2009 йил 4 июнь куни Қоҳира шаҳрида му-
сулмон жамоалари олдида нутқ сўзлаганида Қўшма Штатлар 
полиомиелитни йўқотишга қаратилган умумий мақсадларга 
эришиш йўлида улар билан ҳамкорлик қилажагини билдир-
ган эди. “Биз 2009 йил декабрида ИКТ билан АҚШнинг поли-
омиелитга қарши курашга оид қўшма ташаббусини бошлаш 
учун шу иш билан шуғулланаётган ва қарори қатъий жамоани 
йиғиб, ишга киришдик, – деди Р.Ҳусайн. – Бундан ташқари, 
АҚШ билан ИКТ полиомиелитни йўқотишнинг аҳамиятига 
эътибор қаратиш учун  ҳам икки томонлама, ҳам халқаро фо-
румларда  ушбу муаммони кўтарди”. Президентнинг шу йил 
22 сентябрдаги 2015 йилга қадар “Мингйиллик тараққиёт 
мақсадлари”га эришишга бағишланган маърузасида  полио-
миелитни йўқотиш борасидаги саъй-ҳаракатлар АҚШ ташқи 
сиёсатининг муҳим ва глобал миқёсдаги ҳамкорликни назар-
да тутадиган мақсадларидан бири экани айтиб ўтилди, дея 

қўшимча қилди Р.Ҳусайн. “Полиомиелитни йўқотиш бора-
сидаги глобал ташаббус” маълумотларига қараганда, жорий 
йилда дунёнинг турли мамлакатларида 663 та полимиелит 
билан оғриш ҳолати қайд этилди, айни кўрсаткич 2009 йилда 
1020 тани ташкил этган эди. Ташаббусда полиомиелит вирус 
қўзғатадиган ўта юқумли касаллик экани, асаб системасига 
кириб бориб, саноқли соатлар ичида одамни бутунлай шол 
қилиб қўйиши мумкинлиги таъкидланади. Гарчи у ҳар қандай 
ёшдаги одамга зарар етказса-да, асосан, 3 ёшгача бўлган бола-
ларни шикастлантиради, жами полиомиелитга чалинганлар-
нинг 50 фоизини айнан ўша ёшдаги болалар ташкил этади.

Р.Ҳусайн, полиомиелит минг йиллар давомида эндемик ха-
сталик бўлиб келди, деб айтди. 1955 йили доктор Жонас Солк 
полиомиелитга қарши илк вакцинани тайёрлагандан сўнггина  
инсоният ушбу хасталикка қарши курашиш имконига эга 
бўлди. Орадан беш йил ўтиб, доктор Алберт Сейбин полио-
миелитга қарши оғизга томизиладиган вакцинани такомил-
лаштирди, бу ҳол инсониятга ушбу хасталикка қарши иккин-
чи қуролни берди ва уни йўқотиш учун имконият эшигини 
очди. “Қўшма Штатлардаги сўнгги  марта полиомиелит билан 
оғриш ҳолати 70-йилларнинг сўнггида қайд этилган ва уни ёв-
войи полиовирус қўзғаган эди”, деди Р.Ҳусайн.  Қўшма Штат-
лар 1988 йилдан бери “Полиомиелитни йўқотиш борасидаги 
глобал ташаббус”га 1.8 миллиард доллар пул, шунингдек, Ка-
саллик назорати ва олдини олиш марказлари ҳамда АҚШнинг 
Халқаро тараққиёт агентлигидан  кенг миқёсли техник ёрдам 
ажратди. Президент дунёдаги қашшоқ аҳолининг тиббий хиз-
матдан фойдаланишини яхшилаш ва кенгайтириш мақсадида 
63 миллиард долларлик маблағ ажратишга оид  “Глобал са-

ломатлик ташаббуси” режасини эълон қилди, бу ҳол Қўшма 
Штатларнинг кенг миқёсли глобал саломатлик стратегияси, 
жумладан, полиомиелитни йўқотиш ишига содиқ эканини ан-
глатади, деди Р.Ҳусайн. 

“Ҳанузгача касаллик тарқалган ҳудудлардаги вакциналаш 
тадбирлари ва фавқулодда вазиятлардаги ишлар учун маблағ 
етишмаслиги ҳолатлари учраб турибди”, деди у. Айни пайт-
да “Полиомиелитни йўқотиш борасидаги глобал ташаббус” 
2010-2011 йилга мўжалланган иш режасини бажариши учун 
810 миллион доллар маблағ етишмаяпти. 

Махсус вакил, полиомиелитни глобал даражада йўқотса бўлади, 
деб айтди

Афғонистонлик болакай жанубий вилоятлардаги полиомиелитга қарши 
кураш бўйича ўтказилган сўнгги кампания вақтида вакцина қабул 
қиляпти. (© “Ассошиэйтед Пресс” сурати)

Полиомиелитга қарши вакцинанинг отаси, Пенсильвания штатидаги 
Питтсбург университетининг бактериология тадқиқотлари бўйича про-
фессори, доктор Жонас Солк (марказда) лабораторияда, 1954 йил 27 
март. (© “Ассошиэйтед Пресс” сурати)



Шу йилнинг 2 ноябрь куни бўлиб ўтган оралиқ сайловда 
Республикачилар партияси кўпчилик ўринга эга бўлгандан 
сўнг президент Б.Обама ўз фаолиятини амалга оширишда 
муайян қийинчиликларга дуч келиши, бироқ  ташқи сиёсат 
мақсадлари ўзгармай қолиши кутилмоқда, дейди сиёсат экс-
пертлари. Республикачилар 60 дан ошиқ ўринни қўлга ки-
ритди, бу ҳол уларга Конгресснинг 2011 йил январида маж-
лисга йиғиладиган Вакиллар палатаси устидан мажоритар 
назорат ўрнатиш имконини беради.  Гарчи демократлар бир 
оз кўпчиликни сақлаб қолган бўлса ҳам улар Сенатда ҳам 
қўшимча ўринларга эга бўлди. 

Б.Обама 3 ноябрь куни бўлиб ўтган матбуот конференциясида, 
сайлов “бундан буён бирорта ҳам партия амрини ўтказа ол-
маслигини; биз баъзи ўта мураккаб муаммоларни ҳал этиш-
да олға силжий олиш учун... бир-биримизни тушунишимиз 
керак”лигини кўрсатди, деди. Ҳокимиятнинг бўлиниб қолиши, 
яъни бир партия ижроия ҳокимиятни бошқариши, бошқа бири 
эса Конгресснинг камида битта палатасида кўпчиликка эга 
бўлиши АҚШ давлатчилигида кўп учрайдиган ҳолатдир. Сиё-
сат экспертларининг айтишича, америкаликлар кейинги икки 
йил мобайнида  сиёсий манёвр қилиб бўлмайдиган ва бир 
жойда депсиниб туриш сингари кўплаб мушкул ҳолатларига 
гувоҳ бўлади.

“Лекин вақти-вақти билан партияларнинг стратегик мақсал 
йўлида ҳамкорлик қилаётганини кузатиш мумкин бўлади, чун-
ки Америка халқи пировардида федерал ҳукумат ўзларининг 
муаммолларини ҳал этаётганини кўришни истайди, – деди 
Америка университети профессори Дэвид Люблин 4 ноябрь 
куни Вашингтон шаҳридаги Чет эл матбуот марказида. – Ишга 
тўғаноқ бўлаётган партиялар – демократлар бўладими ёки ре-
спубликачиларми, бундан қатъи назар –  сайлов вақтида жавоб 
беришига тўғри келади”. “Кейинги икки йил мобайнида мам-
лакат ҳукумат чоралар кўриши керак бўлган улкан муаммолар-
га дуч келса ажаб эмас, ҳокимият эса чора кўриши шарт”, дея 
қўшимча қилди у. Конгрессни қайси партия назорат қилмасин, 
ташқи сиёсатни президент белгилайди. “Американинг, қайси 
партия ҳокимиятда бўлишидан қатъи назар, доимий манфа-
атлари бор”, деди Д.Люблин. Д.Люблин, гап ташқи сиёсатга 
бориб тақалганда президент етакчи бўлиб қолаверади, чунки 
у қуролли кучларнинг бош қўмондонидир, дея таъкидлади. 

Республикачиларнинг аксарияти президент маъмуриятининг 
Ироқ ва Афғонистондаги фаолиятини қўллаб-қувватлайди.  
Қўшма Штатларнинг бошқа мамлакатлар билан муносабат-
ларига сайлов таъсир этмаслиги керак. Булар қаторига безгак 
ва ОИТВ/ОИТСга қарши кураш сингари улкан халқаро гума-
нитар ёрдам фаолияти ҳам киради. Савдо-сотиқ иккала пар-
тия сиёсатчиларининг ҳам ҳамкорлик қилиши учун имконият 
бўлиши турган гап, деди Д.Люблин. 

БАРАК ОБАМАНИНГ ИЧКИ СИЁСАТИ

Б.Обама журналистларга, Америка сайловчилари бу билан  
АҚШ иқтисодиёти аҳволидан ҳафсаласи пир бўлганини бил-
дирди, деди. “Ушбу сиёсат ўртаҳол америкаликларни кўпроқ 
ташвишлантираётган иш ўринлари, иқтисодиёт ва харажатлар 
сингари муаммоларга кўпроқ эътибор қаратиш учун қайта 
кўриб чиқилиши керак деб ўйлайман”, деди “Политико” сиё-
сий газетасининг Оқ Уйдаги мухбири Майк Аллен 4 ноябрь 
куни Чет эл матбуот марказида. Янги сайланган Республи-
качилар партияси аъзоларининг кўпчилиги сайлов кампа-
нияси вақтида Б.Обаманинг соғлиқни сақлаш тизимидаги 
ислоҳотини бекор қилишга ваъда берди. Лекин бунинг деяр-
ли иложи йўқ, чунки соғлиқни сақлаш қонунчилигини бекор 
қилишга ҳар қандай уринишга президент вето қўяди.  Харажат 
билан боғлиқ масалалар мунозараларни кучайтириб юбориши 
мумкин. Янги Конгрессдаги илк йирик мунозаралардан бири 
солиқларни қисқартириш масаласи бўлиши эҳтимолдан холи 
эмас, деди Америка Тадбиркорлик институти  тадқиқотчиси 
Жон Фортиер журналистларга 2 ноябрь куни Чет эл матбуот 
марказида.

Республикачилар ҳам инфртузилмаларга сармоя ётқизиш 
лойиҳаларига жиддий эътибор қаратиши мумкин, негаки, 
уларнинг аксарияти “Америка  қайта тиклаш ва қайта сармоя 
ётқизиш акти” орқали молиялаштирилади, деди М.Аллен. 
Бу харажат бўлмайди, дегани эмас; Республикачиларнинг 
ўзига хос лойиҳаларга маблағ ажратишга эътибор қаратиши 
эҳтимоли ҳам йўқ эмас. Б.Обама сиёсатига иккита нарса: 
иммиграция ва иқлим ўзгариши йирик муаммо туғдириши 
мумкин, бу соҳаларда қонунчиликнинг амал қилиши “деярли 
мумкин бўлмаяпти”, деди Ж.Фортиер.   

Ис газлари чиқишини чеклашга мўлжалланган қонунни 
Вакиллар палатаси қабул қилди, аммо у Сенатдан ўтмай 
қолди.  Оқ Уй маъмурияти ис гази чиқишини қисқартириш 
мақсадига эришиш учун ижроия ҳокимияти ишлаб чиққан 
йўриқномалар ёрдамида иш олиб боришини маълум қилди. 
Олий Суднинг 2007 йили чиқарган қарорида Атроф муҳитни 
муҳофаза қилиш агентлиги  ис газлари чиқаришни тартибга 
солиш ваколатига эга экани қайд этилди, агентликнинг роли 
ҳақида “яна Конгресс билан  баъзи улкан курашлар шоҳиди 
бўламиз”, деди Ж.Фортиер.

Экспертлар, бир-биридан фарқ қилувчи сиёсий қарашлар 
ҳамиша ҳам салбий нарса бўлавермайди, дейди. “Қарашлардаги 
баҳсли ўринлар сиёсатда кўпинча ёмон нарса бўлиб туюлади, 
бироқ улар мунозаралар фойдали бўлиши учун албатта ке-
рак”, деди Д.Люблин.

Оралиқ сайловдан сўнг АҚШ ташқи сиёсатида айтарли ўзгариш 
бўлмайди

Президент Б.Обама сайлов куни, Республикачилар вакили  Жон Боуҳнер  
Вакиллар палатасининг навбатдаги спикери бўлиши кутилмоқда, деб 
айтди. (© “Ассошиэйтед Пресс” сурати)



АҚШ элчихонасининг “Фейсбук” машҳур ижтимоий тармоқ 
вебсайтида ўз саҳифаси бор. Айни пайтда саҳифанинг 1300 
аъзоси бор, уларнинг сони кундан-кунга ўсиб боряпти. 
Саҳифада элчихона, унинг Ўзбекистондаги дастурлари ва фа-
олияти, Ахборот-ресурс маркази (АРМ), унинг  хизматлари ва 
ресурслари ҳақида керакли маълумотлар бор. Унда, шунинг-
дек, элчихонадаги воқеалар, муҳим эълонлар, ҳафталик “Чой” 
чат-клубининг янгиланиб турадиган иш режаси ва шу каби 
нарсалар ҳақида ахборот эълон қилинади. 

Бунга қўшимча равишда саҳифа АРМнинг Меҳмонларни 
рўйхатга олиш системаси ҳақида ахборот беради ва унга улай-
ди. Бу система “Фейсбук”нинг иловаси бўлиб, саҳифадан 
АРМга ўтишни, учрашув ҳақида Интернет орқали илтимос-
нома юборишни истаган кирувчиларга ёрдам беради.  Систе-
мани текшириб кўриш учун http://apps.facebook.com/ircvisitor/ 
га киринг.

Рўйхатдан ўтган ва “fans” (“тарафдорлар”) деб аталадиган аъ-
золар саҳифанинг “Мулоҳазалар” рукнига (Wall - девор) савол 
ёки изоҳларини жўнатиши мумкин. Улар АРМ хизматлари 
ҳақидаги мулоҳазаларини ёзиб қолдириши ва элчихона да-
стурларини муҳокама қилиши  ҳам мумкин. Кимки АҚШнинг 
Тошкентдаги элчихонаси саҳифасига аъзо бўлишни истаса, 
аввало,  “Фейсбук”ка (ҳали аъзо бўлмаган бўлсангиз) бепул 
аъзо бўлиши керак, сўнгра эса   http://www.facebook.com/
usdos.uzbekistan га кириб, энг юқоридаги “Like” тугмачасини 
босади. Жуда осон!

http://www.facebook.com/usdos.uzbekistan

Tаълим Маслаҳат Маркази бепул равишда қуйидаги 
хизматларни кўрсатади:

• АҚШда таълим олишга оид умумий маълумот
• ўқиш йўналишлари бўйича индивидуал маслаҳат ва 

курслар тавсифи
• SAT, TOEFL, GRE ва GMAT тестларига тайёрланиш 

учун материаллардан маслаҳат олиш пайтида фойдала-
ниш

• АҚШ коллежлари ҳақидаги маълумотлар базаси
• қўшимча маълумот материаллари
• молиявий ёрдам топишга оид маълумотлар
• ҳужжатлар топшириш қўлланмалари
• масофавий таълим олиш қўлланмаси

Марказда таълим бўйича маслаҳатчи иш олиб боради, 
шунингдек маълумотлар кутубхонаси ва таълим масала-
лари бўйича компьютер дастурлари мавжуд, буларнинг 
бари АҚШда ўқишни истаган талабаларнинг турли та-
лабларини қондиришга қаратилган.

Маслаҳат бериш соатлари душанба-пайшанба кун-
лари 13:00дан 17:00гача. Маслаҳатчи билан учрашув 

белгилаш учун 120-5450 рақамига душанба-жума кунла-
ри соат 9:30 дан то 12:00 гача сим қоқинг ёки Tashkent-
Advising@state.gov электрон манзилига мактуб йўлланг.

Тошкентдаги АҚШ Элчихонасининг Таълим бўйича маслаҳат маркази-
да таклиф қилинган материаллар намунаси. (АҚШ Элчихонаси олган 
сурат)

Тошкентдаги АҚШ Элчихонасининг 
Таълим Маслаҳат Маркази

АҚШнинг Тошкентдаги элчихо-
наси “Фейсбук”да



  Америка Қўшма Штатлари Элчихонаси

  Ўзбекистон Республикаси
  Тошкент шаҳар, 100093
  Юнусобод тумани 5-мавзе
  Мойқўрғон кўчаси 3

  Телефон: (+99871) 120-5450
  Консуллик бўлими: (+99871) 120-4718, 120-4719
  Факс: (+99871) 120-6302  

  Интернет саҳифаси: http://uzbekistan.usembassy.gov
  Электрон почта манзили: Tashkent-IRC@state.gov
  Фейсбук манзили: http://www.facebook.com/usdos.uzbekistan

2010 йилнинг 24-26 октябрь кунлари Тошкент шаҳрида бўлиб 
ўтган Америка кинофильмларининг учинчи йиллик фести-
вали чоғида турли жанр ва даврларга мансуб Америка филь-
мларини, тахминан,  1000 нафар томошабин келиб кўрди. 
Бепул кўрсатилган фильм томошаларини АҚШ элчихонаси-
нинг Жамоатчилик билан алоқалар бўлими ташкил қилди ва 
улар Ўзбекистон Дўстлик жамиятлари кенгашининг Тошкент 
шаҳридаги кинотеатрида намойиш этилди. 

Фестиваль учун танлаб олинган кинофильмлар 1961 йили су-
ратга олинган “Тиффаниникидаги нонушта” кинокомедияси, 
“Шумтака болалар” саргузашт фильми, 1978 йили хит бўлган 
“ Бриолин” мюзикли, “Бутч Кассиди ва Санданс Кид” мумтоз 
вестерни, яқинда суратга олинган “Юқорига” мультфильми, 
илк рангли фильм “Зумрад шаҳар сеҳргари” ва ниҳоят, яқинда 
суратга олинган “Октябрь осмони” кинодрамасидан иборат 
бўлди. Барча кинофильмлар инглиз тилида инглиз субтит-
рлари билан намойиш этилди, фақат иккита фильм “Тиффа-
ниникидаги нонушта” ва “Юқорига” русча субтитр билан 
кўрсатилди. 

Фестивалдан олган таассуротларини гапириб берган баъзи 
меҳмонлар келгусида ҳам бундай тадбирларда иштирок этиш 
истаги бор эканини айтишди. “Ушбу фестиваль яхши анъана-
га айланиб бораётганидан хусандман”, деди бир томошабин. 
Бошқа бири эса, “Илтимос, бунақа фестивалларни тез-тез 
уюштириб туринглар” деб айтди. Томошабинлар ҳар бир то-
моша олдидан намойиш этилажак кинофильмга оид ёки Аме-
рика тарихи ёки маданиятининг муайян жиҳатини қамраб 
олувчи викториналарда иштирок этди. Саволларга тўғри жа-

воб берганларга инглиз тилидаги китоб ёки Америка фильми 
ёзилган DVD совға қилинди. 

Америка фильмлари фестивали 2008 йилдан буён ҳар йили 
ўтказиб келинади. Тошкентдаги АҚШ Элчихонаси Жамо-
атчилик билан алоқалар бўлими раҳбари Молли Стивенсон 
таъкидлаганидек, бундай тадбирлар “ўзбекистонлик томо-
шабинларга Америка маданияти ва анъналари ҳақида кўпроқ 
маълумот олиш ҳамда икки мамлакат ўртасидаги ўзаро тушу-
нишни мустаҳкамлашга яқиндан ёрдам беради”.  

Учинчи йиллик Америка кинофильмлари фестивали кўплаб то-
мошабинларни жалб қилди

2010 йилнинг 24-26 октябрь кунлари Тошкент шаҳрида бўлиб ўтган 
3-йиллик Америка фильмлари фестивали вақтида намойиш этилган 
турли жанр ва даврга мансуб машҳур Америка фильмларини, тахми-
нан, 1000 нафар киши келиб кўрди. (АҚШ элчихонаси олган сурат)


